
Ижтимоий-сиёсий газета

Миллий тикланишдан — миллий юксалиш сари

№ 114 (1175), 2024 йил 11 июнь, сешанба

2020 йил 25 январдан чиқа бошлаган    

www.yuz.uz yuz.uznews yuz.uz_news yuzyuz_official

4

Ислоҳот одимлари 

МУАММОЛАРНИ 
ҲАЛ ЭТИШНИНГ АМАЛИй ЕЧИМИ

ёхуд “Ташаббусли бюджет” лойи³аси доирасида 
¿илинаётган ишларДавоми 3-бетда

Нуқтаи назар

¤ЗБЕКИСТОН — ТУРКИЯ: 
ЮКСАК МА£САДЛАР САРИ

Ўзбекистон ва Туркия 
— туркий дунёнинг 
икки йирик давлати. 
Бинобарин, улар 
ўртасидаги муносабатлар 
туркий ҳамкорлик 
истиқболларини 
белгиловчи омилдир. 2016 
йилдан икки давлатнинг 
янада самарали ва 
ўзаро манфаатли 
ҳамкорликка асосланган 
муносабатларида 
янги саҳифа очилди. 
Мамлакатлар ўртасидаги 
алоқалар сифат 
жиҳатидан янги стратегик 
даражага кўтарилди, 
юқори даражадаги 
сиёсий мулоқот фаол 
ривожланмоқда.

Ўзаро савдо ҳажми 2016 йилда 1 мил-
лиард 242 миллион доллар миқдорида 
бўлган. 2023 йилга келиб, бу кўрсаткич 
3,1 миллиард долларга етгани давлатлари-
миз ўртасидаги муносабатлар ҳамда савдо 
алоқаларида янги давр бошланганидан 
далолат. Бугунги ҳолат эса тез орада ушбу 
кўрсаткични 10 миллиард доллардан оши-
риш имконини беради. Туркия 2016 йилга-
ча Ўзбекистон ташқи савдосида биринчи 
5 давлат орасида эди, 2023 йил якунлари 
бўйича тижоратдаги тўртинчи йирик ше-
ригимиз бўлди.

Шавкат  Мирзиёев  Ўзбекистон 
 Президенти лавозимига киришгач, турк 
ишбилармонлари кўп йиллардан бери қай-
та-қайта тилга олган муаммолардан бири 
бўлган виза масаласи ижобий ҳал этилди. 
Жумладан, Ўзбекистон ҳукумати томони-
дан 2017 йилда Туркия фуқароларига 3 кун 
ичида виза беришни назарда тутувчи қарор 
имзоланди. 2018 йил февралида Туркия 
фуқаролари 30 кунлик визадан озод қилин-
ди. Натижада икки давлат фуқароларининг 
ўзаро ташрифи кўпайди. Туркияга бора-
диган ўзбекистонликлар сони 2023 йилда  

Давоми 2-бетда

Президент қарорлари — ҳаётда ва назоратда

ШАХСИЙ МАСЪУЛИЯТ ВА “ТЕМИР” ИНТИЗОМ —
 ИЖРО САМАРАДОРЛИГИ ОМИЛИ

Ижро интизоми бугун ҳар қачонгидан ҳам муҳим аҳамият 
касб этмоқда. Бинобарин мамлакатимиздаги ислоҳотлар 
самараси, ҳаётимизда тўлақонли акс этиши, аҳоли турмуши 
даражаси ва сифатини ошириш бўйича натижадорлиги 
ҳуқуқий-меъёрий ҳужжатларни ижро этиш интизомининг қай 
даражада қатъийлигига боғлиқ.

Президентимиз раислигида 2023 йил 
21 ноябрда ўтказилган видеоселектор 
йиғилишида ижро интизоми йўналиши-
да мустаҳкам тизим яратиш, тартиб 
ўрнатиш, “темир” интизомни жойига 
қўйиш, раҳбарлар ва ходимларнинг 
дунёқарашини ўзгартириш асосий ва-
зифа сифатида белгилаб берилгани ҳам 
мазкур соҳадаги ишларни янада жадал-
лаштиришни талаб этмоқда. Мазкур 

йиғилишда давлатимиз раҳбари “Янги 
Ўзбекистонни барпо этиш йўлида жуда 
катта ислоҳотларни амалга ошир
япмиз. Ҳеч бир соҳа эътибордан чет
да қолаётгани йўқ. Лекин ислоҳотлар 
“қоғозда” қолиб кетмаслиги керак. 
Вазирлик ва тармоқ раҳбарлари, ҳо
кимлар жойларда уларнинг ижросини 
сўзсиз таъминлаши шарт”, дея муҳим 
топшириқлар ижросида  сусткашликка 

йўл қўйилаётгани, баъзи раҳбарлар 
рақам  ортидан қувиб, сифат, самарадор-
лик ва талабчанликни унутиб қўяётгани-
ни қайд этганди.

Сифатли ҳужжат — 
самарали ижро

Айрим вазирлик ва идоралар ҳужжат 
лойиҳаларини тайёрлашда уларнинг си-
фатига, хусусан, ҳар бир топшириқнинг 
молиявийиқтисодий ва ҳуқуқий жиҳат
дан пухта ишланишига ҳамда асослан
ган муддатлар белгиланишига эътибор 
қаратмаяпти.

ХОРИЖИЙ ²АМКОРЛАР БИЛАН 
ИНВЕСТИЦИЯВИЙ ШЕРИКЛИК 

ДОИРАСИДАГИ ИШЛАР ²ОЛАТИ 
ВА КЕЛГУСИ РЕЖАЛАР 

КªРИБ ЧИ¯ИЛДИ
Президент Шавкат Мирзиёев ҳузурида 

Туркия Республикаси ва Саудия Арабистони 
Подшоҳлиги билан иқтисодий ва 

инвестициявий ҳамкорлик бўйича келгуси 
режалар кўриб чиқилди.

ТАРМО¯ ВА ²УДУДЛАРДА ЭНЕРГИЯ САМАРАДОРЛИГИНИ 
ОШИРИШ ВА КУЗ-¯ИШ МАВСУМИГА ПУХТА ТАЙЁРГАРЛИК 

КªРИШ БªЙИЧА ВАЗИФАЛАР БЕЛГИЛАНДИ

Энергетика тармоғини ривожланти-
риш ва барқарор фаолиятини таъмин-
лаш, энергия манбаларини ва генерация 
қувватларини кўпайтириш — давлати-
миз сиёсатининг устувор йўналиши. 
Шу билан бирга, энергия ресурсларидан 
оқилона фойдаланмасдан, тармоқ ва ҳу-
дудларда, ҳам ижтимоий, ҳам иқтисодий 
соҳаларда энергия самарадорлигини таъ-
минламасдан тизимда юқори натижалар-
га эришиб бўлмайди.

Шу муносабат билан йиғилишда мазкур 
масалаларга алоҳида эътибор қаратилди.

Ўтган йили электр ва газни тежаш 
бўйича туманбай дастурлар қабул қи-
линди. Хонадонлар ва ижтимоий объект-
ларда ўрнатилган биргина қуёш коллек-
торлари ҳисобига 20 миллион киловатт 
электр тежалмоқда. Саноат корхоналари 
ҳам “яшил энергия” манбаларини жорий 
қилмоқда.

Лекин айрим ҳудудларда ишлар суст 
бўлгани учун электрни иқтисод қилиш 
режаси тўлиқ бажарилмаётгани кўрсатиб 
ўтилди.

Янги ижтимоий объектларни лойиҳа-
лаштиришда энергия тежамкорлик бў-
йича қатъий талаб киритиш, маъмурий 
бинолар, кўп қаватли уйлар, корхона, 
савдо ва сервис биноларида энергия са-
марадорлиги юзасидан техник шартлар-
ни ишлаб чиқиш зарурлиги қайд этилди. 

Йиғилишда жорий йилда 1 мингта 
ижтимоий объектни куз-қиш мавсумига 
тайёрлаш топширилди. Жумладан, 251 та 
шифохона, 292 та боғча, 393 та мактаб ва 
интернат таъмирланади.

Президент тармоқ раҳбарлари ва ҳо-
кимларнинг бу йилги электр ва газни 
тежаш режаси қониқарсиз эканини, улар 
янада катта марра олиши шартлигини 
таъкидлади.

Ҳар бир ҳокимга биттадан туманни 
танлаб, уни электр ва газни тежаш бўйи-
ча намуна қилиш топширилди. Ушбу ту-
манларда бу йил 750 миллион киловатт 
электр ва 550 миллион куб метр газ иқти-
сод қилинишига эришиш муҳимлиги 
таъкидланди.

Президент Шавкат Мирзиёев раислигида 10 июнь куни энергия ресурсларидан 
фойдаланиш самарадорлигини ошириш ҳамда энергетика соҳаси объектларининг 
куз-қиш мавсумида барқарор ишлашини таъминлаш чора-тадбирлари юзасидан 

видеоселектор йиғилиши бўлиб ўтди.
— Тежаш — йўқотишларни камайти-

риш, тежамкор технологияларни жорий 
қилиш ҳисобига бўлиши шарт, — деди 
давлатимиз раҳбари. 

Йиғилишда бундан буён илғор тажри-
ба асосида соҳа ва тармоқларда энергия 
самарадорликни баҳолаш бўйича янгича 
тизим амал қилиши белгиланди.

Бунда йилига камида 4 миллион ки-
ловатт электр ёки 375 минг куб метр 
газ сарфлайдиган йирик истеъмолчилар 
ҳар уч йилда энергия аудитидан ўтади. 
Энергоинспекция ҳар йили йирик ис-
теъмолчилар рўйхатини эълон қилиб 
боради, аудитдан ўтмаган корхоналарга 
газ ва электр оширилган тарифда етка-
зилади.

Мутасаддиларга йил якунигача янги 
тизим билан боғлиқ техник регламент ва 
норматив ҳужжатларни ишлаб чиқиш ва-
зифаси топширилди.

Юртимизда электромобиллар сони 
охирги уч йилда 10 карра ошиб, 35 
мингтага етди. Жиззахда электромобиль 
ишлаб чиқариш йўлга қўйилмоқда.

Шу муносабат билан электр тизимини 
ривожлантиришда янги зарядлаш қувват-
ларини ҳисобга олиш зарурлиги кўрса-
тиб ўтилди.

Эндиликда электромобилни хона-
донда қувватлашни рағбатлантирадиган 
тунги тариф жорий қилинади. Қувватлаш 
ускунасига ҳисоблагич ўрнатган аҳолига 
тунги вақтда қувватлаганлик учун арзон 
тариф қўлланади.

Шунингдек, кўчалар, кўп қаватли уй-
лар атрофида 22 киловаттгача, хонадон-
да 7 киловаттгача зарядлаш станцияси 
ўрнатиш мумкин бўлади. Давлат ташки-
лотлари, савдо маркази, меҳмонхона ва 
дам олиш масканлари автотураргоҳида 
қувватлаш станцияси ўрнатилади.

Республикамиздаги 39 мингга яқин 
кўп қаватли уйга 819 та бошқарув ком-
панияси хизмат кўрсатмоқда. Солиқ 
имтиёзи, арзон кредит берилгани, эски 
қарзлар “музлатилгани” ҳисобига улар 
оёққа турмоқда. Масалан, бир йил ол-
дин 133 та бошқарув компанияси “оғир” 

 тоифада бўлган бўлса, ҳозир бундай ком-
пания қолмади. Натижада йил бошидан  
2 минг 100 та кўп қаватли уй таъмирланди,  
1 миллионга яқин дарахт ва гул кўчатла-
ри экилди.

Йиғилишда ҳамма жойда ҳам одамлар 
уйларни бошқариш сифатидан қониқма-
ётгани қайд этилди. Кўплаб бошқарув 
компаниялари фақат кўчаларни супу-
риш ва тозалаш, жорий таъмирлаш би-
лан чекланяпти. Лекин уйлар атрофини 
ободонлаштириш, том, ички ва суғориш 
тармоқларини соз ҳолда сақлаб туриш 
каби асосий вазифалар эътибордан четда 
қолиб кетмоқда.

Яқинда бошқарув компаниялари хиз-
мати учун тарифнинг энг кам миқдори 
белгиланди. Энди бошқарув ва эксплуа-
тация сифати ҳам шунга яраша бўлиши 
лозимлиги кўрсатиб ўтилди.

Бошқарув компаниялари аҳоли ва 
коммунал ташкилот ўртасида “кўприк” 
бўлиши кераклиги қайд этилди. Бундан 
буён қурилганига икки йилдан ошмаган 
уйларда, яъни кафолат муддатида муам-
мо чиқса, пудратчи билан бирга уларни 
бартараф қилишга масъул бўлиши белги-
ланди.

Кўп қаватли уйлар сейсмо-конструк-
циясига ноқонуний ўзгартириш кири-
тиш ҳолатлари кузатилаётгани, янги кўп 
қаватли уйларда бино чўкиши, уларда 
ёриқлар юзага келаётгани, шўрланиш ва 
сифат бўйича аҳолидан эътирозлар бўла-
ётгани қайд этилди.

Масъул ташкилотларга уйлар хавф-
сизлиги ва инфратузилма сифати бўйича 
пудратчилар мажбурияти бажарилишини 
қатъий назоратга олиш, конструкцияни 
ноқонуний ўзгартириш ҳолатларини эрта 
аниқлаш тизимини жорий қилиш топши-
рилди.

Бу йилги куз-қиш мавсумига тай-
ёргарлик бўйича ҳар бир маҳалладаги 
ҳақиқий аҳвол ўрганилди, туманлар ке-
симида дас тур ишлаб чиқилди. Тайёргар-
лик ишларига ўтган йилги 14 трил лион 
сўмга қўшимча яна 14 триллион сўм 
ажратилиши белгиланди.

Давлатимиз раҳбарининг ўтган ҳафта 
Туркияга амалга оширган расмий ташри-
фи доирасида кўплаб келишувларга эри-
шилди.

Жумладан, Ўзбекистон — Туркия 
Стратегик ҳамкорлик кенгашининг учин-
чи йиғилиши ва икки мамлакат етакчи 
компаниялари раҳбарлари билан учрашув 
якунлари бўйича 10,1 миллиард долларга 
тенг 158 та янги лойиҳа шакллантирил-
ган. Ушбу лойиҳалар саноат, энергетика, 
тоғ-кон ва геология, транспорт, соғлиқни 
сақлаш ва қишлоқ хўжалиги соҳаларини 
қамраб олган.

Йиғилишда савдо-иқтисодий ҳамкор-
ликни янада ривожлантириш борасида 
кўриладиган чора-тадбирлар юзасидан ах-
борот берилди.

Хусусан, икки мамлакат ўртасидаги 
Имтиёзли савдо битими доирасида маҳ-
сулотлар рўйхатини кенгайтириш, тўқи-
мачилик, чарм-пойабзал, электротехника, 
ҳунармандчилик маҳсулотларига тариф ва 
бож ставкаларини камайтириш, Истанбул 
шаҳрида Ўзбекистоннинг савдо ваколат-
хонасини очиш режалаштирилган.

Туркия тажрибаси асосида тоғ-адир-
ларни ўзлаштириш бўйича “йўл харита-
си”ни ишлаб чиқиш ҳамда қишлоқ хў-
жалигини суғурталаш тизимини  жорий 
қилиш, халқаро стандартларга мос 
 ўзбек-турк Уруғчилик тест марказини 
очиш мўлжалланган.

Президент Туркиянинг йирик компа-
ниялари билан истиқболли лойиҳалар 
портфелини шакллантириш, ҳудудлараро 
ҳамкорликни ривожлантириш бўйича қў-
шимча кўрсатмалар берди.

Саудия Арабистони билан ҳам инвес-
тициявий ҳамкорлик жадал ривожланиб 

бормоқда, қатор йирик лойиҳаларни амал-
га ошириш бошланган, сармоялар порт-
фели тобора кенгайиб бормоқда. Подшоҳ-
лик компаниялари иштирокида умумий 
қиймати 24,1 миллиард долларлик 34 та 
инвес тиция лойиҳаси рўйхати шаклланти-
рилган.

Мазкур лойиҳалар доирасида жорий 
йилда жами 2,5 миллиард доллар маблағ-
ни ўзлаштириш режалаштирилган. Шу 
жумладан, йил якунига қадар транспорт, 
рақамлаштириш, инфратузилма, соғлиқни 
сақлаш, энергетика соҳаларида қўшимча 
13 та лойиҳа доирасида 1,5 миллиард дол-
лар инвестиция ўзлаштирилиши кутил-
моқда.

Йиғилишда Ўзбекистон-Саудия Ишби-
лармонлар кенгаши ишини янада фаол-
лаштириш масалаларига алоҳида эътибор 
қаратилди. Кенгаш доирасида шаклланти-
рилган экология, тоғ-кон, молиявий ҳам-
корлик соҳаларида қиймати 6,5 миллиард 
долларлик янги истиқболли лойиҳалар 
юзасидан музокараларни якунига етказиш 
ва амалий ишларни бошлаш муҳимлиги 
қайд этилди.

Президентимиз ҳисобот ва режалар 
билан танишиб, мутасаддиларга хо-
рижий инвестицияларни тўлиқ ва си-
фатли ўзлаштириш чораларини кўриш, 
лойиҳаларнинг амалга оширилиши 
устидан қатъий назорат ўрнатишни 
топширди.

Инвесторлар билан доимий мулоқот 
қилиб, улар учун максимал даражада 
қулай шароитлар яратиш, лойиҳаларни 
амалга ошириш жараёнида юзага келиши 
мумкин бўлган масалаларни тизимли ҳал 
этиб бориш вазифаси қўйилди.

ЎзА

Йил бошидан вилоятларда 250 та ава-
риявий ўчиш рўй берган, оқибатда ай-
рим жойлардаги истеъмолчиларга электр 
барқарор етказилмаган. Шунингдек, баъ-
зи кўп қаватли уйлардаги электр қутилар 
ва ундаги симлар муддатини ўтаб бўлган.

Мутасаддиларга бу борадаги камчи-
ликларни тўлиқ бартараф этиш топши-
рилди. Ишларни энг оғир маҳаллалардан 
бошлаб, йил якунигача 30 минг километр 
тармоқ, 10 мингта трансформаторни ях-
шилаш вазифаси қўйилди.

Йиғилишда энергетиканинг ресурс 
базасини мустаҳкамлаш масалалари ҳам 
кўриб чиқилди.

Барча генерация манбалари ҳисобидан 
жорий йилда 4 гигаваттлик электр стан-
цияларини ишга тушириш режалашти-
рилган. Бундан ташқари, 850 километр 
магистрал тармоқ ва 9 та подстанцияни 
капитал таъмирлаш, 595 километр электр 
тармоғи ва 4 та янги подстанцияни ишга 
тушириш режалари белгилаб олинди.

Иссиқлик электр станциялари барқа-
рор ишлаши, аҳоли ва ижтимоий соҳа 
эҳтиёжлари учун жорий йилда кўмир 
қазиб чиқариш ҳажмини янада ошириш 
зарурлиги қайд этилди. Бундан ташқари, 
мазут ва кўмир икки йилга бож тўловла-
ридан озод қилиниши, кўмир импорти 
учун уч йил муддатга револьвер кредит-
лар берилиши белгиланди.

Октябрь-декабрь ойларида истеъмол-
чиларга 163 минг тонна суюлтирилган 
газ етказиб бериш топширилди. Шунинг-
дек, вилоят ҳокимларига 300 дан зиёд 
олис маҳалла учун кўмир, суюлтирилган 
газ ва асосий турдаги озиқ-овқат захира-
сини яратишга топшириқ берилди.

Куз-қиш мавсумида аҳолини иссиқ-
лик ва ичимлик суви билан кафолатли 
таъминлаш учун қозонхона, қозон ва 
иссиқлик тармоқларини яхшилаш, сув 
тармоқлари ва насосларни таъмирлаш 
вазифалари белгилаб олинди.

Йиғилиш давомида тармоқ ва ҳудуд-
лар раҳбарларининг ҳисоботлари тинг-
ланди.

ЎзА

500 мингга яқинлашди. Ваҳоланки, 2016 
йили бу кўрсаткич 150 минг атрофида эди.

Ўзбекистон — Туркия ўртасидаги сав-
до-иқтисодий ва сармоявий ҳамкорлик-
нинг таъсирчан суръати таъминланиб, 
сўнгги беш йилда ўзаро товар айирбош-
лаш ҳажми 1,3 баробар, мамлакатимизда 
турк капитали иштирокидаги корхоналар 
сони 3 баробар ошиб, 1 минг 898 тага етди. 
Туркиядан тўғридан тўғри хорижий инвес-
тиция оқими эса 10 баробар кўпайди.

2023 йили Адлия вазирлиги томонидан 30 дан ортиқ ташкилот фаолияти 
ўрганилди, 6 минг 300 дан ортиқ топшириқ ижроси жойига чиққан ҳолда 
мониторинг қилинди, 60 га яқин таъсир чораси қўлланди, 55 та таҳлилий 

маълумот тайёрланиб, тегишли таклифлар ишлаб чиқилди.

Бошланиши 1бетда

Акбар ТОШҚУЛОВ,
Ўзбекистон Республикаси 
адлия вазири

Давлатимиз раҳбари бу янги иншоот-
ларнинг иқтисодий салоҳиятни юксалти-
ришда тутган ўрни ҳақида тўхталар экан, 
бундай бунёдкорлик ишлари пировард 
натижада одамларнинг уйига ёруғлик, 
ишонч ва умид олиб кириши, шу умид эса 
барчамизни бирлаштиришини алоҳида 
таъкидлади. 

Дарҳақиқат, бугун инсон қалбига ёруғ-
лик, келажакка ишонч ва интилишни ку-
чайтирадиган, барчамизни ватан манфаа-
ти, юрт равнақи йўлида якдил ва ҳамнафас 
бўлишга ундовчи хайрли ишлар кўпай-
моқда. Нафақат йирик шаҳарлар, балки 
чекка-чекка қишлоқларга ҳам юксалиш 
нафаси шиддат билан кириб боряпти. 
Буни олис Қоракўл тумани мисолида яна-
да яққол ҳис этиш мумкин. 

Бугунги кунда 170 мингдан зиёд аҳоли 
истиқомат қиладиган бу ҳудуд яқин-яқин-
гача табиий ва жуғрофий жиҳатдан катта 
салоҳиятга эга бўла туриб, тараққиётдан 

Буни аниқ рақамларда ҳам кўрсак бўлади. 
Мисол учун, 2024 йилнинг биринчи чора
гида Адлия вазирлигида ҳуқуқий эксперти-
задан ўтказилган (501 та)  норматив-ҳуқуқий 
ҳужжатлар лойиҳаларининг 158 таси ёки 
31,5 фоизи қонунчилик ҳужжатлари норма-
ларига зид экани, белгиланган талабларга 
риоя этилмагани сабабли ташаббускор идо-
раларга қайтарилган.

Аксарият ҳолларда лойиҳаларда бе-
рилаётган топшириқларни амалга оши-
ришнинг механизмлари аниқ белгилаб 
берилмагани, кўтарилган муаммолар 
пухта таҳлил қилинмаслиги ва янги ме-
ханизмлар амалиётга қандай таъсир қи-
лиши баҳоланмаслиги, топшириқларни 
бажаришнинг асослантирилмаган муд-
датлари белгиланиши, илғор хорижий 
тажриба етарлича ўрганилмаслиги каби 
тизимли камчиликлар учрамоқда.

“Сифатли ҳужжат” самарали ижрони 
таъминлашга кўмак берадиган қатор муҳим 
жараённи ўз ичига олади. Хусусан, қонун-
чилик ҳужжатларини рўёбга чиқариш ҳамда 
уларнинг ижро этилмаслиги хавфи эксперти-
за қилинади. Бунда қуйидагиларга эътибор 
қаратилади:

— биринчидан, белгиланаётган вазифа-
ларнинг кўлами, муддати ва мураккаблиги 
ташкилотларнинг имкониятларига мос ке-
лиши;

— иккинчидан, топшириқни бажариш 
учун зарур молиявий ресурслар миқдори ва 
кафолатланган манбалар таҳлил қилингани;

— учинчидан, ижрони таъминлаш учун 
тегишли иқтисодий-ижтимоий инфратузил-
ма мавжудлиги.

Мазкур таҳлиллар ижрочиларга ҳар 
қандай эҳтимолий тўсиқлар, шунингдек, 
ишнинг кутилаётган ва кутилмаган оқибат-
ларини олдиндан прогноз қилиш имконини 
беради.

Халқаро тажрибада (АҚШ, Буюк Брита-
ния ва ҳоказо) ҳам ҳар бир топшириқнинг 
мақсади, хавф-хатар, баҳолаш мезони, кути-
лаётган натижа белгиланади.

Таъсирчан назорат 
механизмлари

Топшириқларнинг ўз вақтида ва сифатли 
ижро этилишини мониторинг қилиб бориш 
ҳамда натижадорлик, кўзланган мақсад-
га эришилганлик каби тамойиллар орқали 
топшириқларнинг ижро ҳолатини назорат 
қилиш ижро интизомига масъул идоралар 
олдида турган муҳим вазифадир.

Шу мақсадда Президентимизнинг 2021 
йил 10 февралдаги “Қонунчилик ҳужжатла-
ри ижросини самарали ташкил этишда дав-
лат бошқаруви органлари ва маҳаллий ижро 
этувчи ҳокимият органлари раҳбарларининг 
шахсий жавобгарлигини кучайтиришга доир 
қўшимча чора-тадбирлар тўғрисида”ги фар-
мони ҳамда 2021 йил 31 майдаги “Ijro.gov.uz”  
ижро интизоми идоралараро ягона электрон 
тизими самарали фаолият кўрсатишини 

 таъминлашга қаратилган қўшимча чора-тад-
бирлар тўғрисида”ги қарори қабул қилинди.

Мазкур фармон ва қарор билан қонунлар, 
Ўзбекистон Республикаси Президентининг 
фармон, қарор, фармойиш ва топшириқлари 
(кейинги ўринларда топшириқлар) ижроси-
ни самарали ташкил этиш бўйича давлат 
органлари ва ташкилотлари, хўжалик 
бирлашмалари раҳбарларининг шахсий 
жавобгарлиги оширилди, мазкур соҳага 
замонавий ахборот-коммуникация техноло-
гиялари кенг жорий этилди.

Ушбу ҳужжатлар асосида барча давлат 
органлари ва ташкилотлари, хўжалик бир-
лашмалари томонидан топшириқларда бел-
гиланган вазифаларни ўз вақтида, тўлиқ ва 
сифатли бажаришга қаратилган мустаҳкам 
платформа яратилди.

Адлия органларига ижрони ташкил этиш, 
шу жумладан, топшириқларни масъулларга 
етказиш, тушунтириш, амалиётда қўллашга 
кўмаклашиш ва назорат қилиш билан боғлиқ 
вазифалар юклатилди ҳамда зарур ваколат ва 
ресурслар тақдим этилди.

Давлат органлари ва ташкилотлари, маҳал-
лий ижро этувчи ҳокимият органлари, хў-
жалик бирлашмалари раҳбарларининг ижро 
интизомига масъул бўлинмалари раҳбар ва 
мутахассислари билим ҳамда кўникмаларини 
доимий ошириб бориш мақсадида Вазирлар 
Маҳкамаси ва Адлия вазирлигида стажиров
ка ўташ амалиёти йўлга қўйилди.

2023 йилда вазирлик ва идораларда фао-
лият юритаётган ижро интизомига масъул 
жами 594 нафар раҳбар ва мутахассис ўз ма-
лакасини ошириб, билим ва кўникмаларини 
янада мустаҳкамлади.

Шунингдек, яқиндан ёрдам бериш, 
ҳуқуқий-услубий жиҳатдан кўмаклашиш 
мақсадида масъул ижрочиларни пайшан
ба ва жума кунлари вазирликда қабул қи-
лиш амалиёти йўлга қўйилиб, ҳужжатларни 
расмийлаштириш ва топшириқларни бажа-
ришдаги муаммо ва камчиликларга ҳуқуқий 
жиҳатдан ечим бериб келинмоқда.

Мамлакатимизнинг барча ҳудудида ҳоким-
ликлар, давлат органлари ҳудудий бўлинма-
ларининг раҳбар ва ходимлари иштирокида  

жойларга чиққан ҳолда топшириқлар ижро-
сини “вилоят — туман — маҳалла” тизи
ми асосида ташкил этиш борасида тизимли 
 амалий семинарлар ўтказилмоқда.

Қатъий интизом, юксак 
масъулият билан ишлаш
Муайян соҳа ёки тармоқда натижадор-

ликка, самарага эришиш негизида ишга му-
носабат, қатъий интизом, юксак масъулият 
каби сифатлар ётиши тажрибадан маълум.

Айниқса, давлатимиз раҳбарининг те-
гишли ҳужжат ва топшириқлари ижросини 
таъминлаш барча даражадаги давлат орган-
лари ва маҳаллий ижро этувчи ҳокимият 
органлари раҳбарларининг энг масъулиятли 
вазифаларидан бири бўлиши шарт.

Зеро, раҳбарлардаги масъулиятсизлик, 
бошқарувнинг ўрта ва қуйи бўғинлари му-
тахассисларига нисбатан либерал муносабат 
ижро интизоми самарасиз даражада экани-
дан далолат берадиган ҳолатлар сифатида 
намоён бўлади.

Ҳаётимизнинг ҳар бир жабҳасида ижро 
интизоми таъминланмаса, зарур даражада 
йўлга қўйилмаса, нафақат жамият ва давлат 
ҳаётининг энг муҳим масалалари баён қили-
надиган дастурлардаги, балки қабул қили-
наётган ҳар қандай ҳужжатлардаги муҳим 
ғоялар, ташаббуслар амалга ошмай қолиши 
мумкин.

Тарихга назар ташласак, барча замонда 
тартиб-интизом масаласи, қонун-қоидалар 
ва уларнинг ижроси ҳар доим мамлакат-
ни бошқаришда бирламчи омил бўлганига 
ишонч ҳосил қиламиз. Амир Темур жой
лардаги амалдорларга қатъий фармо
йишлар берган ва ижро учун боши билан 
жавоб беришларини уқтирган.

Шунга монанд Адлия вазирлиги томо-
нидан ҳар ойда топшириқлар ижро ҳолати 
танқидий таҳлил қилинган ҳолда ҳужжатлар 
тўплами тайёрланиб, Вазирлар Маҳкамасига 
киритиб борилмоқда. Вазирлар Маҳкамаси 
раёсати мажлисларида топшириқлар ижро-
сининг натижадорлиги муҳокама қилиниб, 

жиддий камчиликларга йўл қўйган раҳ
барларга интизомий таъсир чоралари 
қўлланмоқда.

2023 йили Адлия вазирлиги томонидан 
30 дан ортиқ ташкилот фаолияти ўрганил-
ди, 6 минг 300 дан ортиқ топшириқ ижроси 
жойига чиққан ҳолда мониторинг қилинди, 
60 га яқин таъсир чораси қўлланди, 55 та 
таҳлилий маълумот тайёрланиб, тегишли 
таклифлар ишлаб чиқилди.

Натижада ижро интизомининг бузилиши-
га йўл қўйган 77 ходим интизомий жавобгар-
ликка тортилди. Шундан 11 нафари эгаллаб 
турган лавозимидан озод қилинган бўлса,  
58 нафарига “ҳайфсан”, 8 нафарига эса 
 “жарима” жазоси қўлланди.

Ижро натижадорлиги — 
энг устувор вазифа

Давлат органлари ва ташкилотларида 
топшириқларнинг ўз вақтида, тўлиқ ва нати-
жали ижро этилиши уларнинг ижрочиларга 
ўз вақтида етказилгани, мазмун-моҳияти 
ходимларга тушунтирилгани ҳамда идорада 
таъсирчан ижро назорати йўлга қўйилгани 
билан бевосита боғлиқ.

Давлат органлари ва ташкилотлари фаолия-
тида топшириқлар ижроси самарадорлигини 
таҳлил қилиш, тизимли муаммоларни ҳал 
этиш усулларини кўрсатиш, асосийси, фао-
лиятни тўғри йўлга қўйиш мақсадида манзил-
ли ва тематик ўрганишлар ўтказилмоқда.

Топшириқларнинг ижро натижадорлиги 
ушбу жараёнларда ҳам чуқур таҳлил қили-
нади, “ёпиқ қозон каби ёпиқлигича қолмай-
ди”. Бу ҳақда давлатимиз раҳбарига ахборот 
берилади, жамоатчиликка маълум қилинади, 
керак бўлса, масъуллар жазоланади.

Адлия вазирлиги томонидан ўрганиш ва 
таҳлиллар жараёнида топшириқлар ижроси 
бўйича маълумотлар қуйидаги мезонлар асо-
сида баҳолаб борилмоқда:

қонунийлик — топшириқларда назар-
да тутилган маъмурий тартиб-таомиллар ва 
қонунчилик ҳужжатлари талабларига риоя 
этилгани;

Муносабат

ШАХСИЙ МАСЪУЛИЯТ ВА “ТЕМИР” ИНТИЗОМ —
 ИЖРО САМАРАДОРЛИГИ ОМИЛИ

ортда қолиб кетаётгани қоракўлликларни 
ташвишга солгани ҳам бор гап. Қоракўл 
ҳақида гап кетса, ноёб тери ва математика 
соҳасига ихтисослашган мактабда эриши-
лаётган ютуқлар билан чекланиб қолар-
дик. Бу ҳудудда саноат деярли мавжуд 
эмасди. Йўл, ичимлик сув, электр энергия-
си, газ таъминоти каби муаммолар аҳоли-
ни кўп йиллар қийнаб келди. 

Шукрки, бугун бу муаммоларга босқич-
ма-босқич ечим топилмоқда. Кейинги йил-
ларда кечаётган муҳим ижтимоий-иқтисо-
дий ислоҳотлар қоракўлликлар ҳаётини 
ҳам тубдан ўзгартирди. Тоза ичимлик сув 
муаммоси бугун тўла ечим топди. Йўл 
 инфратузилмаси яхшиланмоқда, маҳал-
лалар ҳудуди обод бўляпти. Замонавий 
мактаб ва мактабгача таълим масканлари 
кўпаймоқда. Маҳаллаларда аҳоли бандли-
гини таъминлаш чора-тадбирлари нати-
жасида тадбиркорликнинг янгидан янги 
йўналишлари пайдо бўляпти. 

Илгари фақатгина қишлоқ хўжалигига 
ихтисослашган туманда саноат тобора ри-
вожланаётир. “Реалтекс”, “Мергантекс”, 
“Кумуш калава”, Қандим газни қайта 
ишлаш заводи каби йирик саноат корхона-
лари сафига энди “Қоракўл” эркин иқти-
содий зонаси ҳам қўшиляпти. 

Президентимизнинг Бухоро вилояти-
га ташрифи арафасида “Қоракўл” эркин 
иқтисодий зонасида “Enpipe” корхонаси 
ишга туширилди. Умумий қиймати 58 
миллион доллар бўлган лойиҳа тўлиқ хо-
рижий инвестиция ҳисобидан амалга оши-
рилди. Хитой, Туркия, Нидерландия ва Ис-
паниядан замонавий ускуналар  келтириб 
ўрнатилиб, йилига 300 минг тонна металл 
қувур ишлаб чиқариш йўлга қўйилди. 
Ушбу замонавий корхона ишга туширили-
ши натижасида биринчи босқичда 480 та 
иш ўрни яратилди.

Ишчиларнинг аксарияти қоракўллик-
лар, улар орасида иш излаб хорижда 
сарсон бўлиб, ҳозир ўз юртидан ҳало-
ват топ ган меҳнат мигрантлари ҳам та-
лайгина. Шерзод Авлиёхўжаев шундай 
ёшлардан бири. Қоракўлда улкан саноат 
корхоналари иш бошлаганини эшитиб, 
юртга қайтиб тегишли ташкилотларга 
 мурожаат қилган бу йигит бугун шу кор-
хонада ишламоқда.

— Хорижда яхши иш топишнинг ўзи 
бир муаммо, қолаверса, даромаднинг катта 
қисми патент, яшаш шароити, йўл харажати-
га кетиб қолади. Инсонни энг қийнайдигани 
эса юрт соғинчи, — дейди у. — Ўз оиланг 
бағрида, фарзандлар, яқинларинг ораси-
да бўлганингга ҳеч нарса етмаскан. Мана, 
бугун мен шундай имкониятга эга бўлдим. 
Энди ўз юртимизда ишлаб топган маошим-
ни оилавий шароитни яхшилаш, фарзандлар 
камолига сарфлаймиз. Қолаверса, янги тех-
нологиялар орқали ишлаб чиқариш соҳа-
ларини ривожлантириш ва ватанимиз рав-
нақига ҳиссамизни қўшамиз. Инсон учун 
бундан ортиқ бахт бўлмайди. 

Айни пайтда  “Қоракўл” эркин иқтисо-
дий зонасида бунёдкорлик ишлари давом 
этяпти. Умумий майдони 566 гектар бўл-
ган мазкур ЭИЗга 5 та йирик лойиҳа жой-
лаштирилмоқда. Улар босқичма-босқич 
амалга оширилиб, якунда уч мингга яқин 
иш ўрни яратилиши мўлжалланган. Бу эса 
ёшлар учун катта имкониятдир.

Қоракўл кўркига-кўрк бўлиб турган 
муҳим янгиланишлардан яна бири янги 
иншоотлар, уй-жойлардир. Шулардан 
бири “Қоракўл” эркин иқтисодий зонасига 
туташ жойлашган “Янги Ўзбекистон” мас-
сиви. Ушбу лойиҳа икки босқичли бўлиб, 
унинг доирасида 1380 хонадонли 71 та кўп 

қаватли уй, таълим ва тиббиёт муассасала-
ри, маҳалла маркази ҳамда хизмат кўрса-
тиш объектлари қурилиши кўзда тутилган. 
Ҳозир биринчи босқичда 12 та кўп  қаватли 
уй, мактаб, болалар боғчаси, поликлиника 
фойдаланишга топширилган. 

Президентимиз “Янги Ўзбекистон” 
массивини бориб кўрди, шу ерда маҳалла 
вакиллари билан суҳбатлашди.

— Маҳаллада “еттилик” ҳамфикр ва 
ҳамжиҳат бўлса, ишсизлик, жиноят бўл-
майди. Бунинг учун уларда етарли ваколат 
бор. Мутасадди ташкилотларни жалб этиб, 
одамларнинг даромад топишига ёрдам бе-
риш керак. Мактабда таълим сифатидан 
хабардор бўлиш, битирувчиларни олий 
таълимга, даромадли ҳунарларга йўнал-
тириш зарур, — деди давлатимиз раҳбари.

“Маҳалла еттилиги” тизими доираси-
да бугун Қоракўлда кенг қамровли ишлар 
қилиняпти. Юрт зиёратига борганимда бу 
борада рўй бераётган ўзгаришларни кўриб 
жуда хурсанд бўламан. Айниқса, маҳал-
лаларда оилавий тадбиркорлик ривожла-
наётгани аҳоли даромадини оширишга 
замин бўлмоқда. 

Янги турмуш маҳалласидаги ишлар 
бунга мисол бўла олади. Тўрт мингдан 
кўпроқ аҳоли яшайдиган маҳаллада 
 сўнгги йилларда бандликни таъминлаш, 
камбағалликни қисқартириш борасида 
маҳалла фаоллари ҳамкорлигида тизимли 
ишланяпти. Натижада аҳолини тадбиркор-
ликка жалб қилиш мақсадида 19 фуқаро-
га 71,4 миллион сўм миқдорида субсидия 
ажратилди. Бу аҳоли, айниқса, аёллар 
бандлигини таъминлашда яхши самара 
беряпти. Ушбу имкониятдан фойдаланиб 
ўзини ўзи банд қилган опа-сингилларимиз 
уй-рўзғор юмушидан ортиб, оиласига да-
ромад киритишга эришмоқда. 

Бундан ташқари, “Бизнесга илк қадам” 
лойиҳаси асосида 15 фуқарога 75 миллион 

сўм кредит ажратилди. “Ҳар бир оила — 
тадбиркор” дастури доирасида 13 фуқаро-
га 298 миллион сўм берилди. Давлатимиз 
раҳбарининг тегишли қарори асосида 31,9 
гектар ер ишсиз ва кам даромадли фуқа-
роларга ажратиб берилиши оилалар фаро-
вонлигини ошириш учун яна бир қулай-
лик бўлди. 

Бундай хайрли ишлар жорий йилда ҳам 
давом этяпти. Ўтган беш ой мобайнида 
ўндан зиёд ишсиз касб-ҳунар ва тадбир-
корликка ўқитилди. Чора-тадбирлар са-
марасида маҳаллада даромад топишнинг 
анъанавий йўналишлари қаторида иссиқ-
хона, паррандачилик, чорвачилик, балиқ-
чилик, асаларичилик каби янги йўналиш-
лар ҳам ривожланяпти.

— Аҳоли турмуш шароитини янада юк-
салтиришга қаратилаётган эътибор туфай-
ли бугун туманимизда улкан ўзгаришлар 
рўй беряпти, — дейди “Янги турмуш” 
маҳалла фуқаролар йиғинидаги ҳоким 
ёрдамчиси Шокир Шермуҳаммедов. — 
“Қоракўл” эркин иқтисодий зонаси барпо 
этилиши бундай янгиланиш суръатини 
янада оширмоқда. Ушбу мажмуа қурили-
шида маҳалламиз ёшлари ҳам ишлаётир. 
Бу ёшларимизнинг бунёдкорлик соҳасида 
ўзига хос салоҳияти ифодаси, десак мубо-
лаға бўлмайди. 

Айни пайтда бундай хайрли ишларда 
бардавом бўлиши учун ёшларга илм ўр-
гатиш баробарида замонавий касб-ҳунар-
ларга йўналтиришга алоҳида эътибор қа-
ратилмоқда. Мазкур имконият ва эътибор 
ўсиб келаётган ёшларимизнинг халқимиз 
орзу қилган Учинчи Ренессанс пойдево-
рини барпо этишда ҳақиқий бунёдкор куч 
бўлиб майдонга чиқишига замин бўлажак.

Баҳор ХИДИРОВА,
 “Янги Ўзбекистон” мухбири

Президентимизнинг Бухоро вилоятига ташрифини шу юрт 
фарзанди сифатида мен ҳам катта қизиқиш билан кузатдим. 
Айниқса, тап-тақир чўл бағрида барпо этилаётган “Қоракўл” 

эркин иқтисодий зонасида ишга тушган замонавий қувур заводи 
билан танишув, “Янги Ўзбекистон” массивига ташриф, шу ҳудудда 

жамоатчилик вакиллари, маҳалла фаоллари билан мулоқот 
давомида айтилган фикрлар, илгари сурилган ғоя ва ташаббуслар 

қулоғим остида ҳамон акс садо бериб турибди.

ҚОРАКЎЛЛИКЛАР ЭНДИ ФАҚАТ ИХТИСОСЛАШГАН
МАКТАБИ БИЛАН МА£ТАНМАЙДИ

Президент қарорлари — ҳаётда ва назоратда

долзарблик — юритилаётган давлат сиё-
сати, амалга оширилаётган ислоҳотлар маз-
мун-моҳиятига мослиги;

тўлиқлик — топшириқлар билан кўз-
ланган мақсадларга — кўрсаткичларга 
 эришилгани (сони, миқдори, ҳажми ва бош-
қа кўрсаткичлар);

ҳаққонийлик — қонунчилик ҳужжат-
лари ва топшириқлар ижроси натижалари 
бўйича маълумотларнинг амалда қилинган 
ишлар билан ўзаро мувофиқлиги;

масъулиятлилик — топшириқлар ижро-
сини ўз вақтида ва сифатли таъминлаш бо-
расида масъул ижрочилар томонидан ўз 
ваколати доирасида барча зарурий чоралар 
кўрилгани.

Мазкур мезонлар асосида топшириқ 
ижроси фақат қоғозда назорат қилинмайди, 
балки Адлия вазирлиги ва ҳудудий адлия 
бўлинмалари томонидан топшириқ амал-
да бажарилган ёки бажарилмагани, тақдим 
этилган маълумотлар ҳаққонийлиги жойига 
чиққан ҳолда ўрганилади.

Чунки масъул идоралар томонидан топ-
шириқларнинг аниқ амалий натижаларга 
эришилиши таъминланмасдан, юзаки бажа-
рилиши ҳолатларига ҳам дуч келяпмиз.

Бунда ҳудудий адлия органлари Қорақал-
поғистон Республикаси Вазирлар Кенгаши, 
вилоятлар ҳамда Тошкент шаҳри ҳокимлик-
лари, туман ва шаҳар ҳокимлик лари, шу-
нингдек, давлат органлари ва ташкилотлари, 
хўжалик бирлашмаларининг ҳудудий бўлин-
малари томонидан топшириқларнинг ижро 
қилинишини доимий равишда мониторинг 
ва таҳлил қилиб  боради.

Умуман олганда, кўрилаётган барча чора-
лар Президент ҳужжатлари ва топшириқла-
рини самарали ҳамда натижадорлик билан 
ижро этилишини таъминлаш орқали,  энг ав
вало, халқимиз учун фаровон ва муносиб 
турмуш шароитини яратиш мақсадида 
амалга оширилмоқда.

Зеро, давлатимиз раҳбари таъкидлагани-
дек, “Халқ биздан рози бўлса, ишимизда 
унум, барака бўлади. Одамларнинг рози
лиги бизнинг фаолиятимизга берилган 
энг олий баҳодир”.



ДАВР 
НАфАСИ

Тарихий илдизи бир бўлган икки давлатнинг бугунги муносабатлари кўлами кенгайиб, 
қўшма лойиҳалар билан янада мустаҳкамланмоқда. Туркия Ўзбекистоннинг ислоҳот ва 
ривожланиш жараёнига, энергиядан сармояга, қурилишдан саноатга қадар минтақавий 

барқарорлик нуқтаи назаридан стратегик ҳисса қўшиб келмоқда.
yuz www.yuz.uz yuz.uznews yuz.uz_news yuzyuz_official

Туркия Ўзбекистоннинг муҳим 
савдо шерикларидан. Аниқроғи, 
Россия, Хитой ва Қозоғистондан 
кейин тўртинчи ўринни эгаллайди. 
Ўтган икки йилдан буён ўзаро 
товар айирбошлаш ҳажми 
жуда юқори даражада ошиб, 
турли соҳаларда ҳамкорлик 
фаоллашмоқда. Транспорт-
коммуникация йўналишида ўзаро 
алоқалар, ҳудудлар ўртасидаги 
шериклик мустаҳкамланмоқда.

Нуқтаи назар

2024 йил 11 июнь, 114-сон

Бошланиши 1бетда

2023 йилда 260 та янги ўзбек-турк кор-
хонаси ташкил этилиб, Туркия Ўзбекис-
тондаги қўшма корхоналар сони бўйича 
учинчи ўринга кўтарилди. Икки давлат 
ўртасида 2016 йилгача ҳафтада 5 марта 
амалга оширилган режали авиарейслар 
ҳам кейинги йилларда сезиларли даражада 
кўпайди. Мунтазам қатновлар 2,5 баробар 
ошиб, ҳафтасига 90 та рейсга етди.

Туркиянинг Cengiz Holding, Aksa Energy, 
Çalık Holding, Akay Inşaat, Anadolu Group, 
Özgüven, Eczacıbaşı Holding каби етакчи 
компаниялари Ўзбекистонда 100 дан ортиқ 
лойиҳани амалга оширмоқда. Президенти-
мизнинг навбатдаги ташрифи давомида 10 
миллиард долларлик янги сармоявий лойи-
ҳалар портфели шакллантирилди.

Ташриф давомида саноат кооперация-
сини мустаҳкамлаш, юқори қўшимча қий-
матга эга маҳсулотлар ишлаб чиқаришни 
чуқур маҳаллийлаштириш, учинчи дав-
латлар бозорига биргаликда чиқиш маса-
лалари муҳокама қилинди. Имтиёзли сав-
до тўғрисидаги битим доирасида божхона 
тарифини пасайтириш ҳамда Истанбулда 
Ўзбекистоннинг савдо ваколатхонасини 
очиш зарурлигига эътибор қаратилди. 
Транспорт-логистика салоҳиятини оши-
риш, жумладан, “ўрта коридор” имконият-
ларидан самарали фойдаланиш борасида 
ҳамкорликни кучайтириш масалалари 
кўриб чиқилди.

Умуман, ушбу ташриф икки давлат 
ўртасидаги кенг қамровли стратегик ше-
риклик муносабатларини янада кенгай-
тириш, аввало, сиёсий, савдо-иқтисодий 
ва маданий-гуманитар соҳаларда кўп 
қиррали ҳамкорликни чуқурлаштириш 
масалаларига алоҳида эътибор қарати-
либ, 19 та ҳужжат имзоланди. Жумладан, 
стандартлаштириш, ҳудудий ривожланиш 
соҳасидаги ҳамкорликни мустаҳкамлаш 
тўғрисидаги битимлар, Ўзбекистоннинг 
ЖСТга аъзо бўлишида техник кўмак кўр-
сатиш бўйича ҳамкорлик, оила институ-
ти ва хотин-қизларни қўллаб-қувватлаш, 
энергетик ривожланиш, маданият, туризм, 
ахборот соҳаси ва кадастр масалалари 
бўйича ҳамкорлик тўғрисида баённомалар 
имзоланди. Шунингдек, имтиёзли савдо, 
энергетика бозорини тартибга солишга 
оид икки томонлама ҳужжатлар ҳамда 
қиш лоқ хўжалиги соҳасидаги ҳамкорлик-
ни кенгайтириш бўйича чора-тадбирлар 
режаси қабул қилинди.

Давлатимиз раҳбарининг қўллаб-қув-
ватлови билан Туркия ҳамда Ўзбекистон 
муносабатларида улкан ривожланиш 
 суръатига эришилди. Муносабатларнинг 
институционал асоси белгилаб олиниб, 
кенг қамровли стратегик шериклик дара-
жасига кўтарилди. Сиёсий соҳадаги ирода 
ва жадалликдан келиб чиқиб, иқтисодий 
ҳамкорликни янада мустаҳкамлаш, тад-
биркорларнинг бизнес юритиш имкония-
тини оширишга хизмат қиладиган қадам-
лар қўйилиши моҳиятан ана шу англашув-
нинг ёрқин ифодасидир.

Бу хусусда сўз юритган Туркия Пре-
зиденти икки давлат ўртасидаги савдо ва 
сармояни ошириш борасидаги ғамхўр-
лик учун давлатимиз раҳбарига алоҳида 
 ташаккур изҳор қилди: “Азиз биродаримиз 

¤ЗБЕКИСТОН — ТУРКИЯ:
ЮКСАК МА£САДЛАР САРИ
Мирзиёевга алоҳида раҳмат айтаман. 
 Ўзбекистон Мирзиёевнинг узоқни кўзла-
ган ислоҳотлари ва кучли раҳбарлигида 
муваффақият қозонишига чин дилдан 
ишонаман”. Шунингдек, у ўзбек биро-
дарлар ва инвесторлар учун эшиклар кенг 
очиқ эканини билдириб, “бу — сизнинг 
иккинчи уйингиз”, дея алоҳида қайд этди.

Тарихий илдизи бир бўлган икки дав-
латнинг бугунги муносабатлари кўлами 
кенгайиб, қўшма лойиҳалар билан янада 
мустаҳкамланмоқда. Туркия Ўзбекистон-
нинг ислоҳот ва ривожланиш жараёнига, 
энергиядан сармояга, қурилишдан саноат-
га қадар минтақавий барқарорлик нуқтаи 
назаридан стратегик ҳисса қўшиб кел-
моқда.

Икки томонлама самарали ҳамкорлик 
ривожига асосий туртки бераётган муҳим 
омил сифатида давлатлар раҳбарлари ўр-
тасидаги дўстона алоқалар, мунтазамлик 
касб этаётган олий даражадаги учрашув-
лар, самимий мулоқотларнинг ўрни катта. 
Бу борада “ақл марказлари”нинг ҳам аҳа-
мияти ортиб боряпти.

Учрашувларда ўзаро инвестиция, сав-
до ҳажми ва иқтисодий ҳамкорлик янада 
юқори даражага олиб чиқилишини кўзда 
тутувчи келишувларга эришилди. Ташриф 
арафасидаги бизнес форумда саноат, 
“яшил” энергетика, электротехника, тўқи-
мачилик, фармацевтика, қишлоқ хўжали-
ги ҳамда давлат-хусусий шериклик дасту-
ри доирасида янги лойиҳаларнинг катта 
портфели шакллантирилди. Истанбулда 
Ўзбекистоннинг савдо ваколатхонасини 
очиш бўйича келишувга эришилди. Энг 
муҳими, кўплаб соҳада имзоланган ушбу 
келишувлар ўзаро манфаатли ҳамкорлик-
ка асосланган.

Ташрифдаги эътиборга молик яна бир 
воқеа Ўзбекистон — Туркия Ишбилар-
монлар кенгашининг ташкил этилиши 
бўлди. Ушбу кенгашнинг давлатлар раҳ-
барлари раислигида ўтказилган биринчи 
йиғилишида хавфсизлик, мудофаа, тер-
роризм, экстремизм ва радикализмга қар-
ши кураш соҳасида ҳамкорликни янада 
мустаҳкамлаш ва мувофиқлашти-
риш, қишлоқ хўжалиги, сув ре-
сурсларини бош қариш ҳамда 
рақамлаштириш соҳалари-
да ўзаро манфаатли ше-
рикликни кенгайтириш 
маса лалари кўриб чиқил-
ди. Таълим, соғлиқни 
сақлаш, туризм ва спорт 
соҳаларида ҳамкорлик-
ка алоҳида эътибор 
қаратилди. Президент-
лар, шунингдек, мин-
тақавий ва халқаро кун 
тартибидаги долзарб 
масалалар ҳамда дунёда 
ҳукм сураётган вазият-
нинг ривожланишини 
кўриб чиқди.

Бугун Ўзбекистон раҳ-
бариятининг ўзаро манфаат-
ли, вазмин ташқи сиёсат юри-
тишдаги янгича ёндашуви туфай-
ли юртимиз минтақада тинчлик ва 
барқарорлик манбаига айланди. Очиқ ва 
конст руктив ташқи сиёсат туфайли мам-
лакатимизнинг халқаро муносабатлар-
даги ўрни ва аҳамия ти сезиларли мус-
таҳкамланиб, Ўзбекистон жаҳонда де-
мократик жамият, кучли, рақобатбардош 
иқтисодиёт, инновацион институтлар 
ва инфратузилмага эга мамлакат сифа-
тида қабул қилиняпти. Президентимиз-
нинг минтақа ва дунё давлатларининг 
умумий муаммоларни ҳал қилишдаги 
 саъй-ҳаракатларини  бирлаштиришга 
 қаратилган ҳаётий ва долзарб ташаббус-
лари Ўзбекистоннинг халқаро ташки-
лотлардаги фаоллиги кескин ўсишига 
ҳамда ўрни мустаҳкамланишига олиб 
келди.

Эътибор қилинг, умумий ҳудуди тахми-
нан 4,2 миллион квадрат километр ва аҳо-
лиси 170 миллион киши бўлган Туркий 
давлатлар ташкилоти 2009 йили ташкил 
этилган эса-да, Ўзбекистон бу ташкилотга 
2019 йилда тўлақонли аъзо бўлди.

Ўзбекистон етакчисининг халқаро ҳам-
жамият ва Туркия билан муносабатларда 
туб ўзгаришлар ташаббускори бўлгани 
“Туркия Республикаси нишони” олий дав-
лат мукофоти билан тақдирланди. Ушбу 
олий мукофот Туркия билан дўстона муно-
сабатларни ривожлантиришга катта ҳисса 
қўшган давлат арбобларига берилади.

Қардош давлатларнинг ўзаро таълим-
ни ривожлантиришга эътибори таҳсинга 
сазовор. Ўзбекистонликлар орасида турк 
тили таълими, хусусан, тиббиёт, иқтисо-
диёт, туризм соҳаларига қизиқиш аста-се-
кин ортиб бормоқда. 2019 йил 21 ноябрда 
имзоланган икки томонлама шартнома 
асосида Бухоро давлат тиббиёт институти 
ҳузурида Туркия тиббиёт фанлари универ-
ситети билан ҳамкорликда Туркия тиббиёт 
факультети ташкил этилди. Ҳозир дастур 
бўйича 500 га яқин талаба тиббиёт соҳа-
сида таҳсил оляпти. Орадан бир йил ўтиб, 
Ўзбекистон ҳукумати Тошкентда Туркия 
иқтисодиёт ва технология университети 
филиалини очиш тўғрисида қарор қабул 
қилди. Мамлакатимиз Савдо-саноат па-
латаси ҳузурида ташкил этилган мазкур 
университет филиали талабалари Туркия-
нинг етакчи компанияларида амалиёт 

Бундан ташқари, Ўзбекистон ва Туркия 
БМТ, Ислом ҳамкорлик ташкилоти ҳамда 
бошқа халқаро тузилмалар доирасида ҳам 
самарали ҳамкорлик қилмоқда. Томонлар 
минтақавий ва халқаро аҳамиятга молик 
масалалар бўйича ўхшаш ёки яқин пози-
цияга эга.

Хусусан, Тошкент ва Анқара Афғо-
нистонда афғонларнинг ўз раҳбарлиги 
ва саъй-ҳаракатлари, минтақавий ва гло-
бал ҳамкорларнинг кучли кўмагида кенг 
қамровли тинчлик жараёнини тезроқ 
бошлашни қўллаб-қувватлайди. Анқара 
Ўзбекистоннинг Марказий Осиёни барқа-
рор, иқтисодий ривожланган ва фаровон 
минтақага айлантириш мақсадида ўзаро 
англашув, яхши қўшничилик ва яқин мин-
тақавий ҳамкорликни мустаҳкамлаш бо-
расидаги саъй-ҳаракатларини қўллаб-қув-
ватлайди.

Туркия Ўзбекистоннинг муҳим савдо 
шерикларидан. Аниқроғи, Россия, Хитой 
ва Қозоғистондан кейин тўртинчи ўринни 
эгаллайди. Ўтган икки йилдан буён ўзаро 
товар айирбошлаш ҳажми жуда юқори да-
ражада ошиб, турли соҳаларда ҳамкорлик 
фаоллашмоқда. Транспорт-коммуникация 
йўналишида ўзаро алоқалар, ҳудудлар 

 ўртасидаги шериклик мустаҳкам-
ланмоқда.

Иқтисодиётимизнинг тобора 
либераллашуви, қулай сар-
моявий муҳит қарор топган 
Ўзбекистон бозори Тур-
кияни қизиқтирмоқда. Бу 
мамлакатнинг ривожлан-
ган саноати, транспорт 
коммуникациялари, денгиз 
йўли, қишлоқ хўжалиги, 
сайёҳлик имконияти Ўзбе-
кистон учун манфаатлидир. 
Ўзбекистон Туркияга ранг-
ли металл, мева-сабзавот, 

хизматлар, азотли ўғит, қайта 
ишланган маҳсулотлар экспорт 

қилади.
Ўз навбатида, Туркиядан кос-

метика, турли механик ва электрон 
ускуналар, пластмасса, тўқимачилик, 

кимё, фармацевтика маҳсулотлари, кўн-
чилик ва бўёқ маҳсулотлари импорт қили-
нади. Ўзбекис тон Туркия бозорига енгил 
саноат, кимё, металлургия, машинасозлик, 
электротехника, чарм-пойабзал ҳамда қи-
шлоқ хўжалиги маҳсулотларини етказиб 
бериш кўламини кенгайтиришга тайёр.

Айни пайтда мамлакатимизда ушбу 
давлатнинг етакчи компания ва банклари 
билан савдо, инновация, энергетика, ин-
фратузилма, транспорт, туризм, тўқимачи-
лик ва бошқа соҳаларда қўшма сармоявий 
лойиҳалар амалга оширилмоқда.

Бугун Ўзбекистон тараққиётининг янги 
даврига қадам қўйди. Мамлакатимизда 
чуқур ўзгаришлар, ислоҳотлар амалга 
оширилмоқда. Миллий валютанинг эркин 
конвертациясини жорий этиш ва валюта 
қоидаларини либераллаштириш, экспорт 
ва экспортга йўналтирилган ишлаб чиқа-
ришни рағбатлантириш, инвесторлар ва 
ишбилармон доиралар учун катта солиқ 
имтиёзлари билан эркин иқтисодий зона-
лар ташкил этиш шулар жумласидан.

Ташқи савдони янада эркинлаштириш 
ва самарали бозор иқтисодиётини шакл-
лантириш мақсадида божхона тўловлари 
ставкаси пасайтирилди. Ўзбекистон ҳу-
кумати, вазирликлари, Марказий банки ва 
бошқа ташкилотлари томонидан халқаро 
стандартларга мувофиқ иқтисодиётнинг 
макроиқтисодий кўрсаткичлари, дав-
лат бюджети харажати, пул айланмаси, 
мамлакатимиз олтин-валюта захиралари 
тўғрисидаги статистик ва таҳлилий маъ-
лумотлар шаффоф ва мунтазам эълон қи-
линмоқда.

Ташқи савдодаги деярли барча тўсиқ 
қисқартирилди. Юқори технологияли 
ва инновацион ишлаб чиқариш яратиш 
ҳамда кенгайтиришга хорижий ҳамкорлар, 
сармояларни жалб этишга асосий эътибор 
қаратилмоқда.

Албатта, бу жараёнлар мамлакатда 
қулай сармоявий муҳит яратиш ва Тур-
киядан инвестиция жалб қилиш учун за-
мин яратиб, Анқара ва Тошкент ўртаси-
даги узоқ муддатли ҳамкорликни янада 
чуқурлаштириш учун ҳам янги уфқлар 
очади. Туркия G20 давлатлари қаторига 
киради ва иқтисодий ривожланиш бора-
сида яхши намуна бўла олади. Туркияда 
саноат, транспорт коммуникациялари, 
қишлоқ хўжалиги, туризм каби соҳалар 
жуда ривожланган.

Туркиянинг мазкур тармоқлардаги 
ютуқларини ўрганиш, ислоҳотларни амал-
га ошириш, иқтисодиётни модернизация 
қилишда ушбу мамлакатнинг илғор таж-
рибасидан фойдаланиш, Ўзбекистонда-
ги лойиҳаларга турк тадбиркорлари ва 
компанияларини жалб этиш Тошкент 
манфаатларига тўла жавоб беради. Тур-
кия иқтисодиётида саноатнинг улуши  
28 фоиз, қишлоқ хўжалиги 15 фоиз, қу-
рилиш 6 фоиз, хизматлар 51 фоизни таш-
кил этади. Саноат ишлаб чиқаришининг 
умумий ҳажмида қайта ишлаш соҳаси энг 
юқори улушга эга.

Бугун кичик бизнес ва хусусий тад-
биркорлик саноат ишлаб чиқаришига 
салмоқли ҳисса қўшмоқда. Тўқимачилик, 
озиқ-овқат, тоғ-кон саноати, кимё, фарма-
цевтика, энергетика, металлургия, авто-
мобилсозлик ва электр техникаси ишлаб 
чиқариш кабилар яхши ривожланган. 
Ҳозир Тошкент ва Анқара ўртасида яқин 
йилларда товар айирбошлаш ҳажмини  
5 миллиард долларга етказиш бўйича аниқ 
режа мавжуд. Ташриф доирасида бу бора-
да аниқ ечимлар белгилаб олинди.

Савдони ривожлантиришнинг қизиқар-
ли яна бир йўналиши — транспорт ком-
муникациялари ва транзит соҳасидаги 
ишларни фаоллаштириш, хусусан, Боку 
— Тбилиси — Карс темир йўли имко-
ниятидан фойдаланишдир. Ўзбекистон 
ушбу йўлак орқали Қора денгиздаги Чер-
номорск, Поти ва Батуми портларига, шу-
нингдек, Туркиянинг Ўртаер денгизидаги 
Мерсин портига, ундан кейин эса Яқин 
Шарқ ва Шимолий Африкага чиқиш имко-
ниятини кўриб чиқмоқда.

Икки давлат ҳудуди орқали ўтувчи 
халқаро транспорт йўналишларининг 
рақобатбардошлиги ва жозибадорлигини 
ошириш мақсадида томонлар тарифларни 
янада оптималлаштириш ва ташқи савдо 
транзит юк ташишлари учун имтиёзли 
шарт-шароитларни таъминлашга қаратил-
ган тизимли ўзаро манфаатли ҳамкорлик-
ни давом эттиришга тайёр.

Маданий-гуманитар алоқаларни ри-
вож  лантиришда туризм истиқболли 

 йўналишдир. 2018 йил 10 февралдан Тур-
кия фуқаролари учун Ўзбекистонга ви-
засиз режим жорий этилди. Туркия 2007 
йилдан буён Ўзбекистон фуқаролари учун 
визасиз режим жорий қилгани, икки дав-
лат туризм соҳасида улкан имкониятга 
эга эканини инобатга олсак, бундан тўлиқ 
фойдаланиш, сайёҳлик алмашинувини 
ошириш юқори иқтисодий самара беради.

Ўзбекистонда туризм соҳаси иқтисо-
диётнинг стратегик тармоғига айланиши 
учун етарли шароит ва фойдаланилма-
ган улкан имконият мавжуд. Бу борадаги 
ҳамкорликни кенгайтиришда икки мам-
лакат авиакомпанияларининг ҳамкорлиги 
муҳим аҳамият касб этмоқда. Шу муно-
сабат билан Самарқанд — Истанбул йўна-
лиши бўйича икки давлат ҳаво йўллари 
томонидан тўғридан тўғри рейслар йўлга 
қўйилди. Айни пайтда ҳаво қатновини 
кенгайтириш учун янги режа ва қўшма 
лойиҳалар ишлаб чиқилмоқда.

Шунингдек, ўзаро ҳужжат алмашину-
вида зиёрат саёҳатини оммалаштириш, 
туризм соҳасида диний-маърифий тадбир-
ларни кўпайтириш, шунингдек, ислом ди-
нининг асл инсонпарвар моҳиятини жаҳон 
ҳамжамиятига етказишга қаратилган 
халқаро анжуманлар ташкил этиш бўйича 
кенг кўламли ишлар қилиниши кўзда ту-
тилган.

Шу нуқтаи назардан Ўзбекистон жаҳон 
тамаддуни бешикларидан бири сифатида 
инсониятнинг маданий ва илмий бойлик-
ларини бирлаштирган Шарқ ва Ғарб ўр-
тасида кўприк бўлиб хизмат қилди. Ўзбек 
замини фан ва маданият ривожига улкан 
ҳисса қўшган буюк аллома ва мутафак-
кирлар ватани.

Президент Эрдоған таъкидлаганидек, 
“Ўзбекистон буюк ислом илоҳиётшунос-
лари ва ислом маданияти ёдгорликлари 
ватани ҳисобланади”. Шу боис, турк 
фуқаролари муқаддас жойларга, масалан, 
Имом Бухорий, Абу Мансур Мотуридий ва 
Баҳоуддин Нақшбанд мақбараларига катта 
қизиқиш билдирмоқда.

Туркия ва туризм — бугун бу номлар 
кўп жиҳатдан синоним. Энг консерватив 
ҳисоб-китобларга кўра, Анқара ҳар йили 
фақат сайёҳлик хизмати кўрсатишдан  
30 миллиард доллардан ортиқ даромад ола-
ди. Туркия зарур инфратузилма яратиш ва ўз 
брендини илгари суриш бўйича муваффақи-
ятли тажрибага эга. Шу боис, мамлакатнинг 
бир қанча йирик компаниялари Ўзбекистон-
да таянч лойиҳаларни амалга ошириш учун 
таклиф этилгани бежиз эмас. Масалан, тур-
киялик инвесторлар Чимён-Чорвоқ зонаси-
ни тўлақонли замонавий курортга айланти-
риш лойиҳаларида иштирок этмоқда. Улар 
Тошкентда йирик кўнгилочар марказлар 
қуриш билан ҳам шуғулланади.

Умуман олганда, Ўзбекистон ва Тур-
кия барча соҳада истиқболли, ўзаро ман-
фаатли ва самарали ҳамкорлик қилиш 
учун етарли имкониятга эга. Асрлар да-
вомида ривожланиб келган қардошлик 
ришталари икки мамлакат ўртасидаги 
стратегик шерикликни мустаҳкамлаш ва 
янада чуқурлаштириш учун мустаҳкам 
пойдевор бўлмоқда.

Аждодларининг бой маънавий меро-
си билан мустаҳкамланган ўзбек ва турк 
халқларининг фаровон келажак сари бир-
галикда қадам ташлаши, кўп қиррали ва 
узоқ муддатли муносабатларни жадал ри-
вожлантиришга бел боғлагани икки дав-
лат манфаатларини ҳимоя қилади ва юксак 
мақсадлар сари руҳлантиради.

Нодир ЖУМАЕВ,
иқтисодиёт фанлари доктори, 
профессор

“

”

Туркиянинг 
Cengiz Holding, Aksa Energy, 

Çalık Holding, Akay Inşaat, Anadolu 
Group, Özgüven, Eczacıbaşı Holding каби 
етакчи компаниялари Ўзбекистонда 100 
дан ортиқ лойиҳани амалга оширмоқда. 

Президентимизнинг навбатдаги 
ташрифи давомида 10 миллиард 

долларлик янги сармоявий 
лойиҳалар портфели 

шакллантирилди.

Ўзаро ҳужжат алмашинувида зиёрат саёҳатини 
оммалаштириш, туризм соҳасида диний-
маърифий тадбирларни кўпайтириш, 
шунингдек, ислом динининг асл инсонпарвар 
моҳиятини жаҳон ҳамжамиятига етказишга 
қаратилган халқаро анжуманлар ташкил этиш 
бўйича кенг кўламли ишлар қилиниши кўзда 
тутилган.

ўташ  имкониятига эга. Туркия олий таъ-
лим муас сасаларида ҳам ўзбек талабалари 
сони нисбатан кўп.

Ташриф доирасида имзоланган илмий 
алмашинув ва юқори технологиялар, бош-
қарув кадрларини тайёрлаш, ҳуқуқий соҳа-
да малака ошириш, космик фанлар, техно-
логиялар ва тадқиқотлар, қишлоқ хўжалиги 
таълими каби соҳаларда ҳамкорликка доир 
битим ва баённомалар мазкур йўналишдаги 
ишларни янги босқичга олиб чиқади.

Икки томонлама муносабатларнинг из-
чил ривожланиши ва мустаҳкамланиши-
да парламентлараро алоқалар ҳам муҳим 
аҳамият касб этмоқда. Мамлакатларимиз 
қонун чиқарувчи органлари делегацияла-
ри алмашинуви жадал кечмоқда. Ўзбекис-
тон ва Туркия парламентлари ўртасидаги 
дўстлик гуруҳи муваффақиятли фаолият 
юритмоқда ҳамда ҳамкорликни ривожлан-
тириш бўйича “йўл харитаси” имзоланган.

2022 йилда “Очиқ бюджет” ахборот порталида “Онлайн мурожаат” бўлими ташкил этилган. 
Бу ерга фуқаролар шикоят ёки саволлар билан тўғридан тўғри мурожаат қолдириши мумкин. 

Бугунги кунга келиб, фуқаролар томонидан қарийб 2 мингга яқин мурожаат келиб тушган. 
Қолаверса, “Интерактив доска” лойиҳаси орқали ғолиб бўлган таклифлар ижросини реал вақт 

режимида кузатиб бориш имконияти ҳам мавжуд. 

Ислоҳот одимлари 

— Озгина ҳаракатимиз “Маҳалла ташаб-
бускори” республика танловида ғолиб қилга-
нидан хурсандмиз, албатта, — дейди Абубакр. 
— Ички йўлларни таъмирлаш юзасида кирит-
ган таклифимиз 9650 та овоз тўплаб, туманда 
биринчи, вилоят миқёсида иккинчи ўринда 
эътироф этилди. Энди маҳалламиздаги 3 кило-
метрдан ортиқ ички йўл таъмирланиб, асфальт 
ётқизилади. Ўтган йилги мавсумда таклиф қил-
ган лойиҳамиз ҳам ғолиб бўлиб, ҳудудимизда-
ги 3 километрдан ортиқ ички йўл асфальтлан-
ганди.  

“Ташаббусли бюджет” асосида ҳаётга тат-
биқ этилаётган таклифларда  иштирок этаётган 
аҳоли ва ташаббускорлар сафи кундан кунга 
ортиб бормоқда. Лойиҳанинг 2024 йил бирин-
чи мавсуми учун маҳаллий бюджетдан жами 
350,1 миллиард сўм йўналтирилган. Унда ви-
лоятдаги 1063 маҳалла фуқаролар йиғинидан 
3155 та таклиф келиб тушган. Модерациядан 
ўтказиш якунларига кўра, 2845 таклиф қабул 
қилинган бўлса, 311 таси рад этилган.

Қабул қилинган лойиҳалар юзасидан овоз 
бериш босқичида 1 миллион 425,3 мингта 
овоз тўпланди. Бу умумий аҳоли сонига 
нисбатан 34 фоизни ташкил этди. Аҳоли 
қамрови даражаси Қувасой шаҳрида 59 фо-
изни, Ўзбекистон ва Бувайда туманларида  
52 фоиз, Бешариқ, Бағдод, Учкўприк туманла-
рида 40 фоиздан юқори бўлди. 

— Овоз бериш якунларига кўра, вилоят-
даги 224 маҳаллада умумий қиймати 335,9 
миллиард сўм бўлган 262  лойиҳа энг кўп 
овоз билан ғолиб бўлди, — дейди фарғона 
вилояти Иқтисодиёт ва молия бош бошқар-
маси масъул ходими Улуғбек Абдуназаров. —  
Булар  умумтаълим ва мактабгача таълим, тиб-
биёт муассасаларини таъмирлаш, қуриш, мод-
дий-техник базасини мустаҳкамлаш, ичимлик 
ва оқова сув тармоғини, электр таъминотини 
яхшилаш, ички йўл, пиёдалар йўлакчаси, йўл 
ўтказгич, тунги ёритиш чироқлари ўрнатиш, 
маҳалла гузарлари, болалар ўйин майдонлари, 
аҳоли дам олиш масканлари, ободонлаштириш, 
кўкаламзорлаштириш билан боғлиқ лойиҳа-
лардир. Айни кунда ғолиб таклифлар ижроси 
бўйича буюртмачи корхоналар лойиҳа-смета 
ҳужжатларини тайёрлаш, уларни амалга оши-
риш бўйича амалий чоралар  кўрмоқда.

Аҳоли фаровонлигини ошириш, тур-
муш  тарзини яхшилаш учун муҳим бўлган 
ижтимоий-иқтисодий масалаларга маблағ 
бевосита солиқ тўловчилар таклифлари 
асосида ажратилаётгани нафақат шаҳар ва 
туман марказлари, балки чекка қишлоқлар-
даги одамлар ҳаёт тарзини ўзгартирмоқда, 
узоғини яқин, оғирини енгил қилиш имко-
ниятини беряпти.

— Бюджет жараёни шаффофлиги ва фуқа-
роларнинг давлат молиясини бошқаришда 
иштирок этиши муҳим амалиёт, — дейди иқти-
содиёт ва молия вазири ўринбосари Аҳадбек 
Ҳайдаров. — “Очиқ бюджет” ахборот портали 
орқали ўтказилаётган “Ташаббусли бюджет” 
жараёнлари фуқаролар фаоллигини оширишга 
ёрдам беради. Ўтган вақт мобайнида “Ташаб-
бусли бюджет” мамлакатимиздаги муваффақи-
ятли лойиҳалардан бирига айланди, десак му-
болаға эмас. 

Ғоя ва ҳаракат 
бирлашганда

Ҳар бир маҳалланинг ўзига хос катта- кичик 
муаммолари бор. Ички йўлни таъмирлаш, 
ичимлик сув тармоғи тортиш, электр, газ таъ-
минотини яхшилаш сингари масалалар ҳамиша 
долзарб бўлиб келган. Бундай ҳаётий зарурат-
лар ечимида фуқаролар бевосита иштирок эта-
ётгани “Ҳамма нарса инсон, унинг бахт-сао-
дати учун” эзгу ғоясининг амалий кўриниши 
сифатида алоҳида ажралиб туради. 

Ўзбекистонда 2019 йилдан фуқаролар 
иштирокидаги бюджетлаштириш жорий этила 
бошланиб, шу кунгача давом этаётгани ва, энг 
муҳими, бу борада муайян тажриба тўплангани 
эътиборга молик. 

Ташаббусли бюджетлаштириш қандай 
жорий этилди, миллий амалиётнинг хусу-
сиятлари ва муваффақияти қандай, нималар 
устида ишлаш керак? БМТ Тараққиёт дастури 
(БМТТД) ҳамда Ўзбекистон Иқтисодиёт ва 
молия вазирлигининг “Ўзбекистонда барқарор 
ривож ланишни молиялаштириш” қўшма лойи-
ҳаси доирасида тайёрланган “Ўзбекистонда 
ташаббусли бюджет амалиёти шарҳи”да ушбу 
масалалар кенг ёритилган. Унда келтирилиши-
ча, жаҳон амалиё тида фуқароларнинг бюджет 
қарорларини қабул қилишда иштирок этиши-
нинг турли ёндашувлари ва моделлари вужуд-
га келган бўлиб, улар орасида партисипатор 
бюджет (ПБ) лойиҳаси энг кенг тарқалган. 
Бунда фуқаролар ташаббуси ва фаоллиги асо-
сида шакл ланган лойиҳалар яна улар ўртасида 
муҳокама қилинади ва бюджет маблағи ҳисо-
бидан молиялаштирилади. Дастлаб  Бразилияда 

пайдо  бўлган бу амалиёт кейинчалик бутун 
дунё бўйлаб оммалашди.

— Одамларнинг бюджет маблағлари шакл-
ланиши ва ишлатилишида иштироки очиқ 
иқтисодий сиёсатнинг муҳим кўринишларидан 
бири, — дейди иқтисодиёт фанлари доктори 
Соҳибжон Топилдиев. — Яъни бу фуқаролар-
га давлат харажатлари лойиҳаларини аниқлаш, 
муҳокама қилиш ва устуворликларини белги-
лаш имконини, уларга пулнинг қандай сарф-
ланиши тўғрисида ҳақиқий қарор қабул қилиш 
ҳуқуқини беради.

Ўзбекистонда фуқароларни бюджет жара-
ёнига жалб этиш механизми Президентимиз-
нинг 2018 йил 22 августдаги “Бюджет маълу-
мотларининг  очиқлигини ва фуқароларнинг 
бюджет жараёнида фаол иштирокини таъмин-
лаш чора-тадбирлари тўғрисида”ги қарори 
билан мустаҳкамлаб қўйилди. Мазкур ҳужжат 
муҳим ўзгариш ларга ҳуқуқий асос бўлиб, бюд-
жет шаффоф лигини ошириш ҳамда бюджет 
маблағларини жойларда тақсимлашда фуқаро-
ларни жалб этишни назарда тутди. 2019 йилдан 
бош лаб эса давлат бюджетини тузиш ва ижро 
этиш тартиби жорий қилинди. Бунда бюджет 
маблағларининг очиқлиги ва шаффофлиги жа-
раёнида Олий Мажлис депутатлари  иштироки 
 назоратни кучайтирди. фуқаролар учун “Очиқ 
бюджет” ахборот портали ишга туширилди. 
Ундан одамлар давлат бюджети ва давлат мақ-
садли жамғармалари бюджетлари, солиқ ҳамда 
бюджет сиёсатининг асосий йўналиш лари 
тўғрисидаги маълумотларни олиш имконига 
эга бўлди. Жамоатчилик фикрини шаклланти-
риш учун туман (шаҳар) бюджетлари қўшим-
ча манбалари ҳисобидан молиялаштирилиши 
таклиф этилаётган тадбирлар, бюджет қонун-

чилигини бузиш ҳолатлари тўғрисидаги маълу-
мотлар, бюджет жараёнини такомиллаштириш 
бўйича таклифлар ҳам шу ерда акс эттирилди. 
Энг муҳими, фуқароларнинг бюджет маблағла-
рининг бир қисмини тақсимлашда иштирок 
этиш механизми ишга туширилди. 

COVID-19 пандемияси ва жорий қилинган 
чекловлар ҳаётимизни сезиларли ўзгартирди. 
Бу ташаббусли бюджетлаштириш амалиётида 
ҳам кузатилди. Яъни ишлар то чекловлар олиб 
ташланмагунча унчалик фаоллашмади. Чек-
ловлар тугатилгач, фуқароларни бюджет маб-
лағларини тақсимлашга жалб қилиш ишлари 
давом эттирилди, ахборот хавфсизлиги сиёсий 
ва молиявий томондан қўллаб-қувватланди, 
янги амалиётлар жорий этила бошланди. На-
тижада 2021 йили бюджет маблағлари жамоат-
чилик фикри асосида шакллантирилди. 2022 
йили  “Менинг йўлим” лойиҳаси, 2023 йили 
“Обод маҳалла”, “Обод қишлоқ” дастурлари 
киритилди.

2021 йилда жаҳон тажрибаси ва партисипа-
тор бюджет (ПБ)нинг илғор тажрибасини  ўр-
ганиш, шунингдек, халқаро экспертлар билан 
фикр алмашиш ҳамда БМТТД кўмаги асосида 
Ўзбекистон учун ноёб “Ташаббусли бюджет” 
— жамоатчилик фикри асосида шаклланти-
риладиган бюджет модели ишлаб чиқилиб, 
амалиётга жорий этилди. Жараён бир неча 
босқични ўз ичига олади. Яъни фуқароларнинг 
“Очиқ бюджет” порталида ариза топшириши-
дан тортиб ғолиб лойиҳаларни амалга оши-
ришгача. Янги моделни жорий этиш Прези-
дентимизнинг 2021 йил 13 апрелдаги “Бюджет 
жараёнида фуқароларнинг фаол иштирокини 
таъминлаш бўйича қўшимча чора-тадбирлар 
тўғрисида”ги қарори билан тартибга солинади. 

Шунингдек, ҳудудларни ижтимоий-иқтисодий 
ривожлантириш лойиҳаларини ишлаб чиқиш 
жараёнига аҳолини фаол жалб этиш мақсадида 
давлатимиз раҳбарининг 2021 йил 22 сентябр-
даги “Очиқ бюджет” ахборот портали орқали 
жамоатчилик фикри асосида шаклланган тад-
бирларни молиялаштиришни янада кенгай-
тириш чора-тадбирлари тўғрисида”ги қарори 
қабул қилинди.

Асосийси, жараённинг барча босқичларида 
фуқаролар учун қулай бўлишини таъминлашга 
алоҳида эътибор қаратилмоқда. Шу мақсад-
да “Очиқ бюджет” ахборот портали такомил-
лаштирилиб, янгиланган версия си ишга ту-
ширилди. Натижада фуқаролар лойиҳаларини 
онлайн платформа орқали тақдим этиш имко-
ниятига эга бўлиб, барча босқичлар шаффоф 
тарзда амалга оширилмоқда. Инсон омилини 
камайтириш мақсадида ғолиб лойиҳаларни ав-
томатик тарзда аниқлаш йўлга қўйилди. фуқа-
ролар томонидан лойиҳалар фаол кўрсатилиши 
ҳисобга олинса, 2021 йилда асосий манба-
лардан ташқари, овоз беришда ғолиб бўлма-
ган, лекин етарлича кўп овоз тўплаган муҳим 
лойи ҳаларга республика бюджетидан қўшимча 
маблағ ажратиш амалиёти жорий этилди. Ама-
лиёт муваффақиятли синовдан ўтгач, 2022 йил-
дан бошлаб тўлиқ жорий этилиб, барча туман 
ва шаҳарларда ўтказила бош ланди. 

Энг кўп муаммо қаерда?
2021 йилда ўтказилган “Ташаббуcли бюд-

жет” жараёни натижалари жойларда фуқаро-
ларни энг кўп ташвишга солаётган муаммо 
ички йўллар билан боғлиқ эканини кўрсатиб 
берди. Ҳар йили туман/шаҳар бюджетларида 
ички йўлларни қуриш, таъмирлаш учун маб лағ 
режалаштирилади ва сарфланади. Бунда ушбу 
мақсадлар учун бюджет маблағларини тақсим-
лаш ҳамда улардан фойдаланиш самарадорли-
ги устидан жамоатчилик назоратини ўрнатиш-
нинг мақбул механизмлари мавжуд эмас эди. 
Бу жамоатчилик фикрини ҳисобга олган ҳолда 
ички йўлларни молия лаштириш учун маблағни 
тақсимлашда янгича ёндашувни шаклланти-
ришга туртки бўлди.

2022 йилдан бошлаб туман (шаҳар) маҳал-
лий бюджети параметрларида ҳудудий ички 
йўлларни таъмирлаш учун ажратилган маблағ-
нинг камида 50 фоизи “Очиқ бюджет” ахборот 
портали орқали билдирилган, жамоатчилик 
фикри асосида аниқланган ички йўлларни таъ-
мирлаш учун молиялаштиришга йўналтири-
ляпти. Масалан, Бағдод туманидаги “Ирғоли” 
маҳалла фуқаролар йиғинидаги ички йўлларни 
таъмирлаш, транспорт ва аҳоли ҳаракати учун 

Бу йил Сурхондарё вилоятида 2 миллион 
309 минг 620 тонна қишлоқ хўжалиги маҳ-
сулотлари етиштириш режалаштирилган. 
Бунда аҳоли томорқасида етиштириладиган 
маҳсулотлар улуши катта. Жумладан, Шўр-
чи туманида жойлашган 46 маҳалладаги  
21 минг 540 хонадоннинг 2050 гектар шах-
сий томорқаси ихтисослаштирилган. Ма-
салан, Кўклам маҳалласи томорқасида ба-
нан етиштирмоқда. Шу маҳаллада яшовчи 
 Шерзод Холматовнинг айтишича, у парва-
ришлаётган банан дарахтларининг 30 дан 
ортиғи ҳосилга кириб улгурган. Яна 200 га 
яқин кўчат етиштирилмоқда. Ҳозир ҳар бир 
дарахтдан 15 килодан 40 килогача ҳосил 
олиш режалаштирилмоқда. гап шундаки, у 
банкдан имтиёзли кредит олиб, томорқаси-
даги 4 сотихли иссиқхонада банан етишти-
ришни йўлга қўйди.

— Чет элда совуқда иш излаб юрга-
нимда ҳоким ёрдамчиси қўнғироқ қилиб, 
“Шерзод ака, ватанга қайтинг, сизга имти-
ёзли кредит чиқариб бераман”, деганди.  

Мусофирчиликни елкамнинг чуқури  
кўрсин, деб қайтиб келиб, шу ишни   
бошладим, — дейди Шерзод Холматов. — 
Ҳаммаси ниятга боғлиқ. Ҳозир чет элда 
топган ойлигимдан икки-уч баробар ортиқ 
пул топяпман. Ўтган йили 100 мил лион 
сўмдан ортиқ даромад олдим.

Томорқа эгасининг мўъжазгина иссиқ-
хонасига киришингиз билан папаядан тор-
тиб, мандарингача — субтропик ўсимлик-
лар парваришланаётганига гувоҳ бўласиз. 
Йилнинг тўрт фаслида ҳам тиним билмай-
диган ишбилармон тропик мевалар кўчати 
етиштиришни йўлга қўйди. Энди маҳалла-
дошлари билан бирга, вилоятнинг турли 
ҳудудидаги талабгорларга ушбу турдаги 
ўсимликлар кўчатини етказиб беришни 
мақсад қилган. 

— Банан кўчати ҳосил бериш муддатини 
ҳисобга олган ҳолда экиб, парвариш қилин-
са, 12 ойда ҳам даромад олса бўлади, — дей-
ди Шерзод Холматов. — Банан етиштириш 
айнан Сурхондарё иқлимига тўла мос кела-
ди. Бир йилда 4-6 марта ҳосил олиш мумкин. 
Айнан шу иссиқхонада яна 7 турдаги бошқа 
маҳсулотларни ҳам етиштириш мумкин. 

Дунёда табиий ва тоза маҳсулотларга та-
лаб ҳар доим юқори. Бу инсон соғлиғи учун 
ҳам муҳим. Шу боис, ҳозир импортёр дав-
латлар талабига кўра, Сурхондарё вилояти-
дан турли қишлоқ хўжалиги маҳсулотлари 
экспорти ҳажми анча ўсган.

Воҳа қўшни Тожикистон, Афғонистон, 
Туркманистон давлатлари билан чегарадош. 
Бундай шароитда эса карантин хизмати ҳам 
деҳқонларга кўмакчи бўлиши лозим.

— Томорқаларда ўсимликларни ҳимоя 
қилиш хизмати кўрсатиляпти. Ишлар хона-
донбай ташкил этиляпти. Хусусий деҳқон 
хўжалиги масъуллари, деҳқон ва миришкор-
ларнинг онлайн мурожаати белгиланган тар-
тибда тезкор ўрганилиб, карантин хизмати 
кўрсатиляпти, — дейди Ўсимликлар каранти-
ни ва ҳимояси агентлиги Шўрчи тумани бў-
лими давлат инспектори Норқобил Алманов.

Мамлакатда эҳтиёжманд аёлларни қўл-
лаб-қувватлаш, уларга муносиб турмуш ша-
роити яратиш, уй-жой билан таъминлаш бо-
расида манзилли кўмак берилмоқда. Ҳар бир 
ҳудудда уй-жой шароити оғир, муҳтож хотин- 
қизлар рўйхати шакллантирилган. Уларнинг 
уй-жойи босқичма-босқич  таъмирланиб,  янги 

Яқин-яқингача 
Сурхондарёда ҳам цитрус 
мевалар, масалан, 
банан етиштирилади, 
десангиз, лаб тишлаб, 
сизни қишлоқ 
хўжалигини билмасликка 
чиқаришарди. Бугун ўз 
томорқасидан унумли 
фойдаланиб, оиласи ва 
яқинлари бандлигини 
таъминлаётганлар кун 
сайин кўпайиб бормоқда.

СУРХОНДАРЁДА БАНАН 
ЕТИШТИРИШ ОММАЛАШМО£ДА

хонадонлар ҳам барпо этиляпти. Мисол учун, 
Шўрчи туманидаги гулистон маҳалласида 
яшовчи, боқувчиси бўлмаган, ёлғиз аёл боши 
билан 5 фарзандни вояга етказаётган Ди-
лафруз Шердановага ҳам ёрдам кўрсатилди. 
Ҳомийлар “Аёллар дафтари”га киритилган 
фуқарога 3 хонали уй қуриб берди. Шунин-
гдек, 25 та парранда ва соғин сигир ҳам топ-
ширилди. Дилафруз Шерданованинг қизига 
субсидия асосида тикув машинаси, ўғлига 
мотокультиватор берилди.

Ҳоким ёрдамчиси тавсиясига кўра, 33 мил-
лион сўм имтиёзли кредит эвазига шу маҳал-
лада яшайдиган Зулфия Бозорова томорқасида 
3 сотихли иссиқхона қуриб топширилди. Шу-
нингдек, Сайхунобод таж рибаси доирасида 20 
миллион сўм кредит ҳисобидан 1 бош чорва ва 
20 та парранда олиб берилди. 

Таҳлилларга кўра, 2024 йилда Сурхондарё 
вилоятида жами 2 миллион 309 минг 620 тон-
на қишлоқ хўжалиги маҳсулоти етиштириш 
режалаштирилган. Шундан 461 минг 924 тон-
наси экспортга, 1 миллион 570 минг 542 тон-
наси ички истеъмолга ва 277 минг 154 тоннаси 
қайта ишлашга йўналтирилади.

Томорқачиликнинг жадал ривожланти-
рилиши оилаларни тадбиркорликка ундаб, 
камбағалликни қисқартириш ва аҳоли банд-
лигини таъминлашдек муҳим масалалар 
ечимида айни муддао бўлмоқда.

Сарвар ТЎРАЕВ,
“Янги Ўзбекистон” мухбири

Биздан кўриб, маҳалламиздаги яна 4 та хо-
надонда банан етиштириш йўлга қўйиляпти.

Халқимизда “Қовун қовундан ранг ола-
ди”, деган нақл юради. Кичик томорқасидан 
самарали фойдаланиб, мўмай даромад ола-
ётган Шерзод Холматов сингари миришкор-
лар сафи маҳаллада тобора кенгаяпти. Энди 
“Бир маҳалла — бир маҳсулот” тамойили 
асосида ҳудудни банан етиштиришга ихти-
сослаштириш режа қилинмоқда.

Цитрус мева чет давлатлардан катта маб-
лағ эвазига келтирилади. Шу боис, бу тур-
даги мевани юртимизда етиштириш омма-
лашаётгани бозорларимиз тўкинлигини 
таъминлаши билан бирга нарх-наво барқа-
рорлигига, бундай маҳсулотларга талабнинг 
тўла таъминланишига хизмат қилади.

— Шўрчи туманидаги Кўклам маҳалласи 
сингари яна 52 та маҳалланинг ҳар бири муай-
ян йўналишга ихтисослашган. 2024 йилда ту-
ман аҳолисининг жами 22 гектар томорқасида 
1208 та иссиқхона қуриш режалаштирилган, 
— дейди “Кўклам” МфЙдаги ҳоким ёрдамчи-
си Ғулом Шукуров. — Маълумотларга кўра, 
2023 йили туманда картошкадан 215 центнер, 
сабзавотдан 355 центнер, полиз маҳсулотла-

ридан 250 центнер ва дуккакли экинлардан  
20 центнер ўртача ҳосил олинди. Бу йил ҳам 
3753 гектар томорқага экин экилган. Шундан 
1082 гектарида сабзавот етиштириляпти.

Илгари Шўрчи туманидаги гулистон 
маҳалласи аҳлининг аксар қисми мигрант 
сифатида хорижда ишлаб, фаровонлиги-
ни таъминлашга интиларди. Масалан, шу 
маҳаллада яшовчи Нуриддин Раҳмонов 
йиллар давомида чет элда устачилик қилиб, 
рўзғор тебратган. Икки йил олдин у яшаш 
манзилига қайтиб, 20 сотихли томорқасида 
4 та иссиқхона қуриб, деҳқончилик билан 
шуғуллана бошлади. Томорқасида томчи-
латиб суғоришни ҳам жорий қилди. Ҳозир 
помидор, бодринг ва қулупнай етиштириб, 
даромад оляпти.

— Бобомиз ҳам, отамиз ҳам шу томорқа-
да 50 йилдан буён деҳқончилик қилиб кел-
ган, — дейди Нуриддин Раҳмонов. — Узоқ 
йиллар ҳайҳотдай томорқадан ўзимизнинг 
хонадон эҳтиёжи учун бирор сабзавот 
етиштирилган, ортган бир ёки икки тоғораси 
Шўрчи бозорига чиқарилган. Бугун нафақат 
туман марказига чиқаряпмиз, балки хорижга 
ҳам экспортни йўлга қўйдик.

Аграр тармоқ

МУАММОЛАРНИ 
ҲАЛ ЭТИШНИНГ АМАЛИй ЕЧИМИ

ёхуд “Ташаббусли бюджет” 
лойи³аси доирасида ¿илинаётган ишлар

Яқинда Иқтисодиёт ва молия 
вазирлигида “Ташаббусли 
бюджет” жараёни 
биринчи мавсумида фаол 
иштирок этган ўн нафар 
маҳалла раиси, “маҳалла 
еттилиги”нинг ўн аъзоси ва 
ўн талаба фаолияти эътироф 
этилди. Улар орасида Бувайда 
туманидаги “Бачқир” 
маҳалла фуқаролар йиғини 
ёшлар етакчиси Абубакр 
Аҳроржонов ҳам бор. 

қулай шарт-шароитлар яратиб бериш борасида 
қилган кўплаб мурожаатлари йиллар давомида 
эътибордан четда қолаётганди. Узоқ  йиллар-
дан буён, ўз ҳолига ташлаб қўйилган йўллар 
ёзда чанг, ёғингарчилик кунларида лойга бела-
ниб кетарди. Маҳалла фуқаролар йиғини раи-
си фарҳоджон Акбаровнинг Ирғоли ва Дашт- 
ғалаба қишлоқ йўлларини таъмирлаш билан 
боғлиқ мавжуд муаммоларини бартараф этиш 
борасида билдирган таклифи “Ташаббусли 
бюджет” порталига жойланиб, 5200 дан ортиқ 
овоз тўплаб ғолиб бўлди. 5 километрдан ортиқ 
маҳалла йўлларни таъмирлаш учун 2 миллиард 
600 миллион сўм  йўналтирилади.

— Маҳалламизда 4 мингдан ортиқ аҳоли 
яшайди. Бўлиб ўтган танловда ички йўлларни 
асфальтлаш юзасидан билдирган таклифимиз 
ғолиб бўлгани барчани бирдек қувонтирди, 
— дейди МфЙ раиси. — Қиш лоғимизда таъ-
мирланиб, асфальтланмаган кўча қолмайди. 
Ички йўлларни таъмирлаш юзасидан киритган 
таклифларимиз шу кунга қадар беш марта ғо-
либ бўлган. Ҳозиргача 10 километрдан ортиқ 
ички йўл таъмирланди. Аҳоли ўз ҳаёт тарзи 
учун муҳим масалалар ечимида ҳар жиҳатдан 
фаол бўляпти, бир-бирини қўллаб-қувватла-
япти.

Президентимизнинг 2023 йил 23 ноябрда-
ги “Республикада яшиллик даражасини янада 
ошириш, “Яшил макон” умуммиллий лойиҳа-
сини изчил амалга ошириш орқали экологик 
барқарорликни таъминлаш чора- тадбирлари 
тўғрисида”ги фармонида давлат бюджетидан 
ҳар йили ажратиладиган маблағнинг камида 50 
фоизи “яшил боғлар” ва “яшил жамоат парк-
лари”ни ташкил қилиш учун йўналтирилиши 
белгиланди. Ҳар йили фуқароларнинг “Менинг 
боғим” лойи ҳаси доирасида таклифларни ил-
гари суриш ва овоз бериш жараёнлари “Очиқ 
бюджет” ахборот порталида амалга оширила-
ди. 

Шарҳда келтирилишича, сўнгги уч йилда 
“Ташаббусли бюджет” жараёнларини молия-
лаштириш ҳажми 7,8 баробар оширилиб, 530 
миллиард сўмдан 4 триллион 115 миллиард 
сўмгача етказилди. Мазкур жараён мавжуд 
ижтимоий муаммоларни ҳал этишда давлат ва 
жамият ўртасидаги ижтимоий кўп рик вазифа-
сини бажариб келмоқда. Ҳар чорак якунларига 
кўра, туман (шаҳар) ҳокимликлари бу бўйича 
маълумотларни “Очиқ бюджет” ахборот пор-
тали ҳамда расмий веб-сайтлари орқали маж-
бурий тартибда  эълон қилиб борадилар. Бунда 
тўплаган балларидан келиб чиқиб, 71 баллдан 
100 баллгача “яшил ҳудуд”, 55 баллдан 71 
баллгача “сариқ ҳудуд” ва 55 баллдан паст 
бўлганда “қизил ҳудуд” деб топилади. “Қизил 
ҳудуд” даги туман ва шаҳар ҳокимликларининг 
 “Ташаббусли бюджет” жараёни ижроси юзаси-
дан ҳисоботини чорак якунларига кўра, Олий 
Мажлис Сенатида эшитиб бориш амалиёти жо-
рий этилган.  

2022 йилда “Очиқ бюджет” ахборот порта-
лида “Онлайн мурожаат” бўлими ташкил этил-
ган. Бу ерга фуқаролар шикоят ёки саволлар 
билан тўғридан тўғри мурожаат қолдириши 
мумкин. Бугунги кунга келиб, фуқаролар то-
монидан қарийб 2 мингга яқин мурожаат келиб 
тушган. Қолаверса, “Интер актив доска” лойи-
ҳаси орқали ғолиб бўлган таклифлар ижросини 
реал вақт режимида кузатиб бориш имконияти 
ҳам мавжуд. 

Дарҳақиқат, мазкур ташаббус одамлар-
нинг демократик жараёнларда фаол ишти-
рок этиш орқали ижтимоий фаровонлик-
ни таъминлашга муносиб ҳисса қўшишида 
муҳим аҳамият касб этмоқда. 2021 йилдан 
2023 йилгача давлат бюджетидан “Ташаб-
бусли бюджет” жараёнлари учун қарийб  
7 триллион сўм ажратилган. Жорий йилнинг 
биринчи мавсумида “Очиқ бюджет” портали-
га 35 минг 575 та ташаббус киритилган бўлса, 
шундан 2770 лойиҳа ғолиб топилган. Овоз бе-
риш жараёнида 11 миллиондан ортиқ фуқаро 
иштирок этган. Лойиҳа жорий йилда ҳам қатор 
янгиликлар билан қизғин давом этмоқда. 

Дилшод УЛУҒМУРОДОВ,
Расулжон КАМОЛОВ,

“Янги Ўзбекистон” мухбирлари

Таҳлил минбари

Илм-фан

Шуҳрат БОЙМУРОДОВ,
тиббиёт фанлари доктори, 
профессор

Аҳоли саломатлигини сақлаш, сифатли хизмат 
кўрсатиш, турли касалликларнинг олдини олиш, 
аввало, соҳадаги кадрлар салоҳиятига боғлиқ. Шу 
маънода соғлиқни сақлаш тизимига тайёрлаётган 
кадрларимиз замон талабларига жавоб бериши, би-
тирувчиларимиз халқаро майдонда ўз ўрнини топи-
ши, меҳнат бозорида рақобатбардош бўлиши лозим. 

Президентимизнинг жорий йил 22 январдаги 
“Соғлиқни сақлаш соҳасида ислоҳотларни чуқур-
лаштириш бўйича қўшимча чора-тадбирлар тўғри-
сида”ги қарорида Тошкент тиббиёт академияси 
таълим дастурларини Жаҳон тиббий таълим федера-
цияси стандартларига мос равишда халқаро аккре-
дитациядан ўтказиш вазифаси қўйилган эди. Қарор 
дунёқараши кенг, креатив ва тизимли фикрлайдиган, 
мустақил қарор қабул қила оладиган кадрларни тар-
биялашдек эзгу мақсадни белгилаб берди. Тошкент 
тиббиёт академияси зиммасига таълим дастурлари-
ни халқаро аккредитациядан ўтказиш вазифаси ҳам 
юкланди.

Илмий-педагогик жамоа бу вазифа масъулиятини 
чуқур ҳис этган ҳолда барча имкониятларни таълим 
сифати ва самарадорлигига йўналтирди. Зеро, бу-
гунги кунда олий таълим муассасаси нуфузи, таъ-
лим сифатини белгиловчи муҳим омиллардан бири 
унинг халқаро аккредитациядан ўтгани билан бел-
гиланади. 

Биз халқаро аккредитация жараёнига тизимли, 
тўлақонли ва пухта тайёргарлик кўрдик. Натижада 
Тошкент тиббиёт академиясининг 10 та бакалав-
риат таълим йўналиши — даволаш иши, педиатрия 
иши, стоматология иши, фармация, тиббий-профи-
лактика иши, олий ҳамширалик иши, халқ табобати, 
тиббий-биологик иш, биотиббиёт муҳандислиги, 
соғлиқни сақлаш менежменти,  магистратуранинг  
3 та, клиник ординатуранинг 3 та, малака ошириш-
нинг 3 та таълим дастурлари халқаро аккредитация-
дан ўтказилди.

Аккредитация Жаҳон тиббий таълим федерация-
си стандартлари асосида Мустақил аккредитация 
ва рейтинг агентлиги томонидан ташкил этилди. Бу 
мустақил агентлик дунёнинг 31 мамлакати олий таъ-
лим муассасаларининг йилига камида 200 дан ортиқ 
таълим дастурини аккредитациядан ўтказадиган ну-
фузли ташкилот саналади. 

Қоидага мувофиқ, таълим дастурларида ички 
 аудит ўтказилиб, агентликка ҳисобот тақдим этилди. 

— Қизим, сенга ҳам, мана шундай имкониятларни 
берган давлатимизга ҳам раҳмат. Ҳолимдан доим ха-
бар олиб турасан. Яратганга шукр, ҳозир касаллигим-
дан шикоятим йўқ. Аммо юрагимдан хавотирдаман. 
Анчадан бери безовта қилади, — деди гулбаҳор она.

— Ундай бўлса, эртага эрталаб тайёр бўлиб туринг, 
келиб сизни поликлиникага олиб бориб, текширувдан 
ўтказаман, — деб хайрлашиб кетди ҳамшира.

Эртаси куни онахонни поликлиникада барча тек-
ширувдан ўтказди. Шифокор унинг юрагида жиддий 
ўзгаришлар борлигини, зудлик билан стент қўйиш ке-
раклигини айтди.

Онахон ёлғиз яшаши, бунга молиявий имконияти 
йўқлигини тушунтирди.

— Сиз ҳеч хавотир олманг, бу жарроҳлик амалиёти 
бепул қилинади. Сизни даволаш билан боғлиқ барча 
харажатни Давлат тиббий суғурта жамғармаси тўлаб 
беради, — деди шифокор онанинг кўнглини кўтариб.

гулбаҳор Ҳазратқулованинг ҳужжатлари зудлик 
билан электрон ахборот тизими орқали навбатга қў-
йилди. Ўтган йили сентябрда ушбу йўлланма орқали 
Республика ихтисослаштирилган кардиология илмий- 
амалий тиббиёт маркази Жиззах филиалида онахон-
нинг юрагига 2 та стент ўрнатилди. Жарроҳлик ама-
лиёти муваффақиятли ўтди. Онахон шифокорларни 
дуо қилиб, уйига қайтди.

— Нимагадир янги йилдан бошлаб юрагимда яна 
кучли оғриқ пайдо бўлди, — дейди онахон. — Яқинда 
Давлат тиббий суғуртаси жамғармаси ҳисобидан стент 
ўрнатилгани учун иккинчи марта бепул даволатмаса 
керак, деб қизимга қўнғироқ қилиб, келиб мени да-
волатишини сўрадим. Қизим келганида аҳволим анча 
оғир эди. Маҳалламиз патронажи билан маслаҳатла-
шиб, яна поликлиникага бордик. Шифокор текшириб, 
кўрикдан ўтказгач, бу сафар мураккаб жарроҳлик ама-
лиёти ўтказиш кераклигини айтди. “Сизларга раҳмат, 
ўтган сафар юрагимга бепул стент ўрнатдиларингиз. 
Аҳволимни биласизлар, қизимда ҳам ортиқча маблағ 
йўқ, энди нима қилсам экан?”, демоқчи эдим, ши-
фокор ҳам худди сезгандек: “Ҳеч нарсани ўйламанг, 
насиб қилса, бу сафар ҳам Давлат тиббий суғуртаси 
жамғармаси ҳисобидан сиз учун бепул мураккаб жар-
роҳлик амалиётини ўтказамиз, дуо қилсангиз бўлди”, 
деди. “Бусиз ҳам ҳар куни дуодаман”, дедим. Шу йил 
март ойи охирида яна ўша марказда нисбатан мурак-
каб жарроҳлик амалиёти ўтказилди. Яратганга шукр, 
муваффақиятли ўтди. Ҳозир ўзимни жуда яхши ҳис 
қиляпман. Қизимнинг айтишича, бундай мураккаб 
жарроҳлик амалиёти 70-80 миллион сўм тураркан...

Давлат тиббий суғурта механизмининг жорий эти-
лиши Ўзбекистонда барпо этилаётган ижтимоий дав-
латнинг муҳим йўналишларидан бирига айланмоқда. 
Юртимизда йўлга қўйилган ушбу тизимда аҳоли дав-
лат тиббий суғуртаси учун бадал пули тўламайди, 
яъни чиқим қилмайди. Аксинча, аҳоли саломатлиги 
давлат ҳисобидан суғурталанади. Бунда давлат тиб-
бий ёрдам олиш қоидаларини белгилайди. Ҳар бир 

босқичда кафолатланган ҳажмдаги тиббий хизмат-
нинг бепуллиги таъминланади.

— Конституциямизда давлат тиббий суғуртасини 
ривожлантиришнинг ҳуқуқий асослари белгилан-
ган, — дейди Давлат тиббий суғуртаси жамғарма-
сининг Жиззах вилояти бўйича бош мутахассиси 
Илҳом Норбоев. — Давлат тиббий суғурта жамғар-
масидан барча фуқаро ёши, жинси ва ижтимоий 
ҳолатидан қатъи назар, фойдаланиши мумкин. Бу 
тизим 2025 йилгача Сирдарё вилояти, бу йил Тош-
кент шаҳри, Қорақалпоғистон Респуб ликаси, 2025-
2026 йил охиригача юртимизнинг барча вилоятини 
қамраб олади. Шундан кейин давлат тиббий суғурта 
тизими яратилади. Ҳамма хизмат учун маблағ дав-
лат томонидан тўлаб берилади.

Бу тизимнинг аҳоли учун энг фойдали жиҳатла-
ридан бири шуки, беморлар даволаниш учун шифо-
хона танлаш ҳуқуқига эга. Ўзи хоҳлаган клиникада 
даволаниши мумкин. Жамғарма эса маблағни ўша 
муассасага йўналтиради. Нодавлат тиббиёт ташки-
лотлари кўрсатадиган тиббий хизматлар учун қўйи-
ладиган талаблар Соғлиқни сақлаш вазирлиги томо-
нидан тасдиқланган.

— Давлат тиббиёт муассасалари билан хусу-
сий клиникалар ўртасида соғлом рақобат пайдо  
бўлди, — дейди Илҳом Норбоев. — Бу, албатта, 
яхши натижа беради. фуқаролар сифатли тиббий 
хизмат олиш ҳуқуқига эга бўлади. Тиббий суғурта-
нинг аҳоли учун аҳамияти ҳозир жуда катта. 

Бироқ унинг аҳамиятини ҳали айрим тиббиёт му-
ассасалари масъуллари тўлиғича тушунгани йўқ. Шу 
сабабли бўлса керак, Жиззах вилоятидаги саноқли 
тиббиёт муассасалари жамғарма билан ҳамкорлик 
шартномаси имзолаган. Вилоятда биргина Республи-
ка ихтисослаштирилган кардиология илмий-амалий 
тиббиёт маркази Жиззах филиали жамғарма билан 
самарали ҳамкорлик қиляпти. Ўтган йили Давлат тиб-
бий суғуртаси жамғармаси ҳисобидан ушбу марказга 
қарийб икки миллиард сўм ўтказиб берилди. Ушбу 
маблағ ҳисобидан юзлаб беморлар учун бепул давола-
ниш имконияти яратилди. Бир неча хусусий тиббиёт 
муассасаси ҳам жамғарма билан ҳамкорлик қилишга 
ариза берган. Рақобат бор жойда ўсиш ҳам, сифат ҳам 
бўлади. Энг муҳими, ушбу саъй-ҳаракатларнинг бар-
часи халқимиз манфаатига хизмат қилади.

Давлат тиббий суғуртанинг жорий этилиши соғ-
лиқни сақлаш тизимига ажратилаётган маблағ доира-
сида бирламчи тиббий-санитария ёрдами улушининг 
ўсишига, сифатли тиббий хизмат билан таъминлан-
ганлик даражасини оширишга, тиббий хизматлар бо-
зорида очиқлик ва шаффофликни таъминлашга, аҳо-
лининг тиббий ёрдам учун тўғридан тўғри тўловлар 
даражасини камайтиришга хизмат қилмоқда. 

Фарҳод НЕЪМАТОВ,
“Янги Ўзбекистон” мухбири

Инсон қадри учун

ЮРАККА ¯УВВАТ, О¡РИ¯¯А ШИФО
ДАвЛАТ ТИББИй СУғУРТА ТИзИМИНИНГ 

АфзАЛЛИГИ НИМАДА?

Инсон руҳияти шундай: сиз нимадан-
дир рози ёки норози бўлсангиз, уни илгари 
ўзингиз гувоҳ бўлган ўхшаш жараён билан 
таққослайсиз. Бу ҳолатни кўриб, хаёлимга 
мактаб йилларимиздаги савлатидан от ҳур-
кадиган ўқитувчиларимиз, айниқса, улар 
орасида биз энг ҳайиқадиган Дўстмурод 
 муаллим келди.

Мактабимиз Қашқадарёнинг чекка қиш-
лоқларидан бирида жойлашган эди. Мактаб-
лар камлиги учунми ёки ўқув муассасамиз 
катталиги учунми, 3 қиш лоқнинг боласи 
битта даргоҳда ўқирди. Бориш- келишнинг 
ўзига тахминан бир соат кетарди. Ҳозир ўй-
ласам, анча узоқдек туюлади, бироқ ўшанда 
қувалашиб, югуриб, етиб борганимизни бил-
май қолардик. фақат баъзи-баъзида мактабга 
бориш йўли бошқа шаҳарга боришдек узоқ 
кечарди — бу мактабга кетгунча Дўстмурод 
домлани кўриб қолганимиз-у, ундан ўтиб ке-
тишга ҳайиқиб, орқада секин юрадиган кун-
ларимиз эди.

Мактабда ҳам Дўстмурод муаллимни 
узоқдан кўрган ўқувчи дарҳол бошқа йўл 
билан кетарди. Биз домлани фақат дарс ўта-
ётган пайтида яқиндан кўрардик. Ҳа, айтган-
ча, у Миллий истиқлол ғояси, Ватан туйғуси 
каби фанлардан дарс берарди. Дўстмурод 
домла ўқитган болаларнинг деярли ҳамма-
си бу фанларни яхши билар, ҳеч бўлмаса, ўз 
фикрини чиройли баён қила оларди.

Жуда яхши эслайман: устознинг дарсида 
мавзуни деярли 10 марталаб ўқиб, ёд олиш 
даражасида тайёрланиб келардик. Домла 
деразани қия очиб, қаншарига кўзойнагини 
қистириб оларди-да, кўзини ним юмганча 
ўқувчиларни тингларди. Биз эса унинг юмуқ 
кўзларига нигоҳимизни қадаб, мавзуни га-
пирардик. Тўғри гапираётганимизни айнан 
шу кўзларнинг юмуқлиги тасдиқлаб турар 
эди. Тўсатдан домла кўзини очдими, де-
мак, адашганмиз ва мавзунинг ўша жойини 
тўғрилаб айтардик. Муаллим дарс ўтишда 
бизни на уришар, на койирди. 

Домла ўзининг кимлигини, мақомини 
жуда яхши билар ва қадрларди. Қаерда нима 
дейишни, ким билан қандай муносабатда 
бўлишни яхши тушунарди. ёш тафаккури-
миз билан унга ҳавас қилганимиздан биз ҳам 
кутубхонадан китоблар олиб, ўқиб юрардик. 
“Темур тузуклари” билан танишишим ҳамда 
энг севимли асаримга айланиб қолишига ай-
нан Дўстмурод домла сабабчи бўлган. Дом-
ланинг “Йиллар синовидан ўтган китоблар-
даги фикрларга ишониш керак. Сабаби улар 
ҳаётийлиги учун ҳам яшаб қола олган”, деган 
гапидан ҳануз дастуруламал сифатида фойда-
ланаман.

Яна бир жиҳат — домланинг фарзандлари 
ҳам мактабда аъло баҳога ўқирди. Бу борада 
ҳам ҳеч қайси ота-она “Бизнинг боламиздан 
билим талаб қилгунча  фарзандингнинг ўқи-
шига эътибор бер”, деб таъна қилолмасди. 
Домла дарс пайтида фарзандлари билан ота 
эмас, устоз сифатида жиддий муомала қи-
ларди. Ўшанда бу ростдан муаллимнинг ўғ-
лимикан ўзи, деб ҳайратланардик.

Дўстмурод домладаги олижаноблик мак-
табда энди иш бошлаган янги ўқитувчиларга 
ҳам тез ўтарди. Кўпи домлага тақлид қилиши 
сезилар, дарсда ўзини худди у каби тутишга 
интиларди. Бироқ бу мақом устозда йиллар 
давомида шаклланган, бунинг ортида тақлид 
эмас, касбига юксак муҳаббат, шунингдек, 
устозлик мақомига чуқур ҳурмат ётарди.

Тасаввуримда устоз мақоми шу қиёфада 
муҳрланиб қолди. Бироқ жамиятимизда бу 

мақом бора-бора сусайиб бораётгандек, на-
заримда. Мактабни битиргач, коллежда ўқи-
дик, коллеждан кейин университетга кирдик. 
Аммо негадир бу даргоҳларда ҳам болаликда 
тасаввур қилган муҳитни тўлалигича топол-
мадим. Нимагадир хаёлимда устоз ва шогирд 
орасидаги масофа йўқолиб қолгандек туюла-
веради. Қизиқ, устоз ларнинг ҳурмати пасай-
дими ёки шогирдларнинг журъати ошди? 
Шу саволларимга ҳануз жавоб излайман.

Ҳозир ижтимоий тармоқларда муал лим 
ва ўқувчилар жанжали акс этган  лавҳаларга 
тез-тез кўзимиз тушади. Қайсидир ҳолатда 
муаллим ўқувчини калтакласа, баъзисида 
ўқитувчига қўл кўтарилади. Устознинг шо-
гирдни жисмоний жазолашини оқлаш хато, 
бироқ шогирднинг устозга кўл кўтариши 
маданиятимиз учун улкан иснод. Ушбу но-
мақбул ҳолатлар миллатимиз шаънига етка-
зилган жиддий путурдир. Шубҳасиз, бунинг 
сабабчи ва иштирокчилари учта — ўқитув-
чи, ўқувчи ҳамда ота-оналар. Шу учала то-
мондан қайси бири масъулиятда оқсамоқда?

Таҳлиллар бундай оқсашнинг сабабла-
ридан бири педагогик мактабнинг тобора 
нураб бораётганида эканини кўрсатади. Ҳеч 
иккиланмай айтиш мумкин: ҳозир педагоги-
ка йўналишидаги олий таълим муассасала-
рида талабаларнинг педагогик маҳоратини 
ошириш тизими аянчли аҳволга тушиб қол-
ган. 

Педагогика йўналишидаги олий таълим 
муассасалари аллақачон амалий мактаби-
ни йўқотиб, назария билан чекланиб қолди. 
Масалан, она тили ва адабиёт йўналишида 
ўқийдиган талабалар бакалавриат  босқичида 

саноқли кунлар амалиётга чиқади, қолган 
вақтни эса аудиторияда узундан узун маъ-
руза эшитиш билан ўтказади. Охир-оқибат 
педагоглик маҳоратидан бехабар ҳолда қай-
сидир мактабда иш бошлаб, унинг муҳитига 
мослашиб кетаверади. Чунки уларга бу бо-
рада янгича ғоялару услублар талабалик дав-
рида ўргатилмаган. Айнан шу занжирнинг 
давом этиши мактабларимизда маҳоратсиз 
ўқитувчиларнинг катта авлодини шакллан-
тириб қўйди. 

фалсафа фани ўқитувчиликка азалдан 
ақлий ва жисмоний маҳоратнинг уйғун-
лиги сифатида қараган. Яхши ўқитувчи бу 
икки жиҳатни ҳам ўзида намоён этиши ло-
зим. Бироқ олий таълим муассасаларидаги 
дарсликларда асосий эътибор фақат фанга 
оид билимларни ўргатишга қаратилган. 
Ўқиш давомида талабаларга ўқитувчи таъ-
лим даргоҳида ва жамиятда ўзини қандай 
тутиши ҳақида билим деярли берилмай 
қўйди. Бу билимдан бехабар ўқитувчилар 
сони олий таълим муассасаларининг ўзида 

кун сайин ортиб бормоқда. Назаримизда, 
педагоглик илмини юксалтириш борасида 
жиддий ишлар қилиниши лозим. Ўқитув-
чига ҳурматсиз жамиятда илмга ҳурмат 
бўлмайди. Муаллимларининг обрўси бўл-
маган миллатда жиноятчи, масхарабозлар 
ҳурмат қозонади. Устозларнинг шаъни 
сўнган жамият фаровонлик илм-маърифат 
ортидан келишини англай олмайди. Устоз-
лар мақоми қуйи бўлган жамиятни бир- 
биридан замонавий мактаблар ҳам маъри-
фатли қила олмайди.

Мақсадимиз улуғ келажак қуриш экан, 
аввало, унинг меъморлари бўлган устоз-
ларни қадрлашни ўрганайлик. Мақсадимиз 
минглаб даҳоларни вояга етказиш экан, энг 
аввало, бунга қодир ўқитувчиларни тарбия-
лайлик. Зеро, улуғвор бинолар мустаҳкам 
пойдеворлар устида қурилади.

Жонибек АЛИЖОНОВ,
“Янги Ўзбекистон” мухбири

Агентликнинг 20 нафар ташқи эксперти иштирокида 
ташкил этилган мазкур жараёнда суҳбат ва саволно-
ма орқали талабалар, педагоглар, раҳбарият, иш бе-
рувчи ва битирувчиларнинг фикри ўрганилди. Бун-
дан ташқари, академиянинг моддий-техник базаси 
ҳолати, клиник амалиёт базалари, кафедралардаги 
ўқув жараёнлари билан яқиндан танишилди. Экс-
пертларнинг якуний хулосасида Тошкент тиббиёт 
академияси таълим дастурлари халқаро стандарт-
ларга мувофиқ деб топилди. 

Халқаро аккредитация Тошкент тиббиёт акаде-
миясига нима беради?

Энг аввало, академия бу халқаро эътироф сабаб 
жаҳон таълим маконида тан олинди. Энди бити-
рувчиларимиз хорижнинг исталган университетида 
таълимни давом эттириши, ишга жойлашиб, лицен-
зия олиши мумкин. Қўшма таълим дастурларини 
ривожлантириш учун етакчи университетлар билан 
халқаро ҳамкорлик имкониятлари кенгайди. Таълим 
жараёни халқаро талабларга мослашди. Бу дегани 
жаҳон таълим бозоридаги рақобатга бемалол дош 
бера оламиз. Энг асосийси, Тошкент тиббиёт акаде-
мияси мақоми ва таълим сифатининг халқаро стан-
дартларга мувофиқлиги тасдиқланди.

Мустақил аккредитация ва рейтинг агентлиги 
халқаро экспертлари томонидан олийгоҳимизнинг 
таълим жараёнини ташкил этишдаги баъзи жиҳатла-
ри эътироф этилди. Унга кўра, академия инклюзив 
ва адолатли сифатли таълимни таъминлаш ва барча 

учун умрбод таълим имкониятларини рағбатланти-
ради. Бу ерда таълим жараёни илмий фаолият билан 
уйғунлашган, таълим олувчилар илмий тадқиқот 
ишларини ташкил этишда моддий-техник база ва 
лаборатория имкониятлари билан етарлича қамраб 
олинган. Талабаларнинг таълим олиши учун қу-
лай  шароит яратилган. Улар замонавий симуляция 
марказида амалий кўникмаларни ўзлаштириш им-
кониятига эга. Соҳанинг етук мутахассислари ўқув 
жараёнига жалб этилган, 150 га яқин клиник базада 
таълим олиш имконияти яратилган. Талабалар фан 
ресурслари ва ахборот-ресурс имкониятлари билан 
тўлақонли таъминланган. 

Тошкент тиббиёт академияси таълимга Жаҳон 
тиббий таълим федерацияси стандартларини жо-
рий этиш бўйича пилот лойиҳани амалга оширган 
муассаса сифатида ўз ўрнига эга бўлди. Ушбу ютуқ 
нафақат академиямиз, балки соғлиқни сақлаш тизи-
мининг ҳам катта ютуғидир. Бу эса мамлакатимизда 
соҳани ривожлантириш бўйича кечаётган ислоҳот-
ларга муносиб жавоб деб ўйлаймиз.

Халқаро аккредитация жамоамизга жуда катта 
масъулият юклайди. Жараёнга шаффоф усуллар-
ни жорий этиш, инглиз тилидаги таълим улушини 
ошириш, ўқитиш сифати, талабаларнинг мустақил 
таълим олишини рағбатлантириш, билимини баҳо-
лаш тизимини тубдан ўзгартириш борасида қилади-
ган ишларимиз кўп. Бунга куч ва салоҳият етарли, 
 шароит ва имкониятлар бор. 

ТАЪЛИМ ДАСТУРЛАРИНИ 
ХАЛ¯АРО АККРЕДИТАЦИЯДАН ªТКАЗИШ

Мамлакатимизда олий таълимга қамров бир неча баробар ошди, олийгоҳлар сони 
йилдан йилга ортиб, таълим олиш истагида бўлган ёшларга имкон эшиклари янада 
каттароқ очилаётир.
Тиббиёт олий таълим муассасалари моддий-техник базаси мустаҳкамланаётгани 
ҳам таълим-тарбия жараёнига қаратилаётган эътибор намунасидир. Хусусан, ўтган 
2023/2024 ўқув йилида Тошкент тиббиёт академияси бош ўқув биноси реконструкция 
қилиниб, замонавий жиҳозлар билан таъминланди. Натижада жаҳон талабларига мос 
симуляцион, биотиббиёт, таълимни рақамлаштириш, ахборот-ресурс марказлари, 
илмий текшириш лабораториясини ўз ичига олган, жиҳозлар билан бойитилган, 
тўлиқ рақамлашган смарт ўқув биноси ишга туширилди.

Жиззах шаҳридаги 
Маданият маҳалласида 

яшовчи ёлғиз она Гулбаҳор 
Ҳазратқулова ўн йилдан 
буён қанд касаллигидан 

азият чекади. Дард устига 
чипқон, деганларидек, 

сўнгги вақтларда юрагида 
ҳам қаттиқ оғриқ пайдо 

бўлган. Бир куни маҳалла 
патронаж ҳамшираси 

онанинг ҳолидан хабар 
олиб, қанд касаллигига 
қарши дорилар берди.

яНГИ юТУҚЛАРГА йЎЛ ОЧАДИ

Мақсадимиз улуғ келажак қуриш экан, аввало, унинг меъморлари бўлган 
устоз ларни қадрлашни ўрганайлик. Мақсадимиз минглаб даҳоларни вояга 

етказиш экан, энг аввало, бунга қодир ўқитувчиларни тарбиялайлик. 
Зеро, улуғвор бинолар мустаҳкам пойдеворлар устида қурилади.

У ³амма даврда баланд бºлиши керак
устоз ма³оми

Касбимиз тақозоси билан пойтахтимиздаги мактаблардан 
бирига боришга тўғри келди. Мактаб раҳбариятидан рухсат 
олиб, юқори синф ўқувчиларининг дарсини кузатдик. 
замонавий синфхоналар, ўқув жиҳозлари, янгиланган 
дарсликлар — ҳаммаси ўқувчилик пайтимиз қишлоқдаги 
мактабимизда бўлишини орзу қилган шароит. Буларни кўриб, 
кўз қувонади. Бироқ шундай гўзал даргоҳдаги ўқувчилар 
наздида устоз мақомининг кун сайин сусайиб бораётганига 
гувоҳ бўлиб, кўнгил хира тортди.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИёРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 1994.

44065 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

газетанинг етказиб берилиши учун обунани расмийлаштирган 
ташкилот жавобгар.

газета таҳририят компьютер марказида саҳифаланди.
газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Боборавшан Ғозиддинов
Мусаҳҳиҳ: Малоҳат Мингбоева
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 22:40  Топширилди — 23:45

МАъРИфАТ

ГазетадаГи материалларни лотин ёзувиГа 

Музей экспозициясидан темурийлар даври амалий санъатини намоён этадиган, исломий безаклар билан зийнатланган 
кандакорлик санъатининг ўзига хос услуби бўлган Ҳиротда 1467 йил мисдан ясалган чойнак ҳам сақланади. Унга уста 

Ҳусайниддий Шаҳобиддин алБиржандий имзоси туширилган, олтин, кумуш суви юритилган. Чойнакка ишланган 
ўсимликсимон нақшларни ўша замонда Ҳиротда ишланган кўпгина қўлёзма безакларида ҳам кузатиш мумкин. Уни 

чиройли қилиб турган белгиси қайрилган жўмрагидир. Идиш Хуросонда ясалган буюмларга ўхшайди. 

Оқшомлари ток ўчиб қолса, лампачироқ, 
ҳатто ой ёруғида китоб ўқиганларни кўр-
ганмиз. Китобга, умуман, мутолаага бун-
чалар меҳр қўйганларнинг топаётган пули 
ҳаминқадар бўлса ҳам журнал обунаси ёки 
китоб сотиб олишга имкони етган. Ваҳолан-
ки, ўша вақтлари шаҳарда ҳам, қишлоқ жой-
ларда ҳам яшаш учун бугунгидек қулайлик-
ларнинг юздан бири ҳам йўқ эди. Ҳақиқий 
ўқувчи учун мутолаа худди сув ичиш ёки 
овқат ейиш каби эҳтиёжга ўхшарди. Чунки 
китобга, мутолаага муносабат қадрият дара-
жасида бўлган ўша чоғлар. Йиллар давомида 
айрим қадриятлар сусайиши, ҳатто унутили-
ши мумкин, деган фикрга ишониб турибман 
бугун.

* * *
Давлатимиз раҳбарининг “Китоб маҳ-

сулотларини нашр этиш ва тарқатиш тизи-
мини ривожлантириш, китоб мутолааси ва 
китобхонлик маданиятини ошириш ҳамда 
тарғиб қилиш бўйича комплекс чора-тад-
бирлар дастури тўғрисида”ги, Вазирлар 
Маҳкамасининг “2020-2025 йилларда ки-
тобхонлик маданиятини ривожлантириш ва 
қўллаб-қувватлаш миллий дастури тўғриси-
да”ги қарорлари ушбу масала давлат сиёсати 
даражасида долзарб эканидан далолат.

Жамиятни бу масалага умуман эъти-
борсиз, деб бўлмайди. Бу ҳақда мақолалар, 

Тарихда Соҳибқирон бобомиз марказлашган 
давлат барпо этиши билан бирга, бошқа мамла-
катлар билан ташқи иқтисодий-сиёсий муноса-
батларни ҳам изчил йўлга қўйди. Амир Темур ва 
темурийлар даврида гуллаб-яшнаган маданият, 
маърифат, қарор топган маънавий қад риятлар 
ҳалигача дунёни бир бутун ҳолда тасаввур этиш, 
гуманизм ва инсонлар ўртасидаги тенглик, би-
родарликка хизмат қилиб келмоқда. 

Амир Темур салтанати Туркия билан савдо- 
сотиқ, маданий алоқалар юритгани тарихий 
манбаларда келтирилган. Маърифатли киши-
лар, олим, ҳунарманд, рассом, дарвешлар бир 
ўлкадан иккинчисига бемалол ўтиб юрган. 
Бурсадаги Амир Султон ҳамда Самарқандда-
ги Қозизода Румий мақбаралари бунга ёрқин 
 мисолдир. 

Ўша даврда ҳам барча фан соҳалари юксак 
ривожланган бўлиб, бу Шарқ халқлари ўртасида 
узвий ҳамоҳангликни ўзида акс эттирган. Буни 
қўлёзмаларда, амалий санъат ашёлари ишлани-
шида, меъморликда кўриш мумкин. Шу каби 
азалий узвий боғлиқлик натижасида бугунги 
кунда Туркия музейларида темурийларга оид 
кўплаб тарихий ашёлар сақлаб келинмоқда. 

Илмий тадқиқотларга кўра, бугунги кунда 
темурийларга оид ашёлар Туркиядаги Тўпқо-
пи саройи, Турк ва ислом асарлари музейи ва 
кутубхоналарда сақланаётгани маълум бўлди. 

Жумладан, Тўпқопи музейида темурийлар 
даврига оид турли қўлёзмалар, амалий санъ-
ат буюмлари бор. Шулардан бири Низомид-
дин Абул Маолий Насруллоҳнинг “Калила ва 
Димна” асаридир. У ҳайвонлар ҳақидаги асар 
бўлиб, аслида, шаҳзодаларга кинояли панд-на-
сиҳатлар тарзида битилган. Асар қадимги ҳинд 
эртаклари асосида ёзилган, VIII асрга келиб, 
араб тилига таржима қилинган.

Ҳофизи Абрўнинг “Мажмуат таворих” 
асари Ҳиротда 1415-1416 йилларда кўчирил-
ган. Бу китоб 938 саҳифа, 20 суратдан иборат 
бўлиб, Тўпқопи саройи кутубхонасида сақлан-
моқда. Ҳофизи Абрў тарихий тўпламининг 
тахминан тўртдан бир қисми сурат билан беза-
тилган. Китобдаги йигирмата суратнинг ҳам-
маси Шоҳрух Мирзо буйруғи билан чизилган. 
Кўплаб безакларнинг дебоча ва унвон, деб ном-
ланган қисмлари суратга ўзгача бир улуғворлик 
бахш этган. 

Табризда ҳукм сурган Жало йирийлар 
анъаналари темурийлар даври мусав-
вирлигига таъсирини ўтказгани Язд 
шаҳрида ишланган ушбу қўлёзмада 
ҳам яққол намоён бўлади. 1397-1398 
йилларда ёзилган достонлар гувоҳ-
лик берадики, бу даврда тасвирий 
санъат доимий ривожланиб, ўзга-
риб борган ва Жалойирийлар даври 
моҳир усталари темурийлар давлати-
га ажойиб санъатларни олиб кирган. 
Султон Аҳмаднинг 1406 йилда ёзилган 
девонидаги безаклар шу қадар бехато, 
турли ранглар уйғунлигида ишлангани-
дан мукаммаллик касб этади. Кейинроқ 
Шерозда Искандар Мирзо учун ёзилган қўлёз-
маларда ҳам худди шундай бир қанча безаклар 
мавжуд. 

Бундан ташқари, Тўпқопи сарой-музейида 
Улуғбек ибн Шоҳрухнинг 1420-1449 йиллар-
га мансуб ўйма нақшли ёғоч сандиқчаси ҳам 
сақланади. Сандиқча ёғочдан, рангли қоплама-
лар билан безатилган, олтин тошлар қадалган 
ва ичига ипак мато тўшалган. У темурийлар 
давридан бизгача сақланиб қолган ёғоч буюм-
лар ичида энг нафис ишлангани ҳисобланади. 
Сандиқча бўлак-бўлак ёғочлардан тайёрлан-
ган бўлиб, ҳар бир бўлагидаги ўсимликсимон 
нақшлар гажакларга туташиб кетади ва қопқоқ 
қисмида Улуғбекнинг исм-шарифи ўйиб ёзил-
ган. Қопқоғининг ўрта қисмида тўрт панжа-
ли аждарҳо тасвири туширилган гуллаётган 

 дарахт шохларидан ўсиб чиққан жимжимадор 
нақшлар шу қадар қуюқки, уни англаб олиш-
нинг ўзи қийин. Қопқоғининг гир айланасига 
рангли тошлар қадаб чиқилган. Ташқи томони-
ни олтин тутқич ва илгаклар безаб турган бўл-
са, ички қисмига қизил ва кумуш гулли ипак 
мато тўшалган. 

Темурийларга оид тарихий-маданий ашё-
лар Турк ва ислом асарлари музейида ҳам 
мавжудлиги аниқланди. Бу музей дастлаб 
1914 йилда Сулаймон масжидида жойлашган 
эди. 1923 йилда унга Турк ва ислом асарлари 

 музейи номи берилиб, 1927 йили кенг омма 
учун очилган. 1983 йилда эса музей XIV асрга 
оид Иброҳим пошо саройига кўчирилган. Му-
зей тўпламлари бутун дунёга машҳур. Бу ерда 
турк санъатига оид турли ашёлар, илк ислом 

қўлёзмалари, XIII-XIV асрларга оид  бадиий 
ҳунармандлик намуналари сақланади. 

Музей дизайни ҳам ўзгача яратилган. 
Яъни эски бино янгича усулда қайта 

таъмирланган. Бунда масжид ҳуж-
раси деразалари экспозицияда 
витрина вазифасини бажаришга 
ўзгартирилган. Ушбу музейда 
темурийлар даври санъати ва 
маданиятини намойиш этадиган 
алоҳида экспозициялар орасида 
ўша даврга оид бир қанча қўлёз-
малар сақланади. 

Хусусан, Амир Хусрав Деҳла-
вий девони Иброҳим Султон ибн 

Шоҳрух учун 1430-1431 йиллар кў-
чирилган. 375 саҳифадан иборат ки-

тобга олтин суви юритилган. Шерозда 
Иброҳим Султон ҳомийлигида кўчи-

рилган қўлёзмалар ўзининг маъноси ёки 
унга ишланган безаги жиҳатидан бир-бири-

дан тубдан фарқ қилади. Китобнинг биринчи 
саҳифасида дебоча ва зарварақ жуда чиройли 
ишланган. Кейинги саҳифаларида мажнунтол 
новдалари сингари безаклар бир-бирига ту-
ташиб кетган ва унда “сарой қули, Иброҳим 
 Султон” деган ёзувлар бор.

Жалолиддин Румийнинг “Маънавий масна-
вий” асари Султон Ҳусайн Мирзо учун Ҳирот-
да ҳижрий 887 (1483) йилда кўчирилган. 330 
варақли хира қоғозга сиёҳ ва олтин суви юри-
тилган бу асар ислом адабиётида жуда қадр-
ланади. Йигирма беш минг мисрадан иборат 
асар тасаввуф илмининг энг йирик манбалари-
дандир. У XV аср Ҳирот маданий ҳаётини акс 
эттириб бера олган. Унинг локланган нақшли 

теридан ясалган муқова услуби кейинчалик 
сафавийлар даврида оммалашди. Муқова ясаш 
техникасини чуқур эгаллаган Дўст Муҳаммад 
Ҳиротга таклиф этилган, ўз ҳунарини кейинча-
лик табризлик машҳур уста Қиёмиддин муқо-
васозга ҳам ўргатади. 

Музей экспозициясидан темурийлар даври 
амалий санъатини намоён этадиган, исломий 
безаклар билан зийнатланган кандакорлик 
санъатининг ўзига хос услуби бўлган Ҳиротда 
1467 йил мисдан ясалган чойнак ҳам сақла-
нади. Унга уста Ҳусайниддий Шаҳобиддин 
ал-Биржандий имзоси туширилган, олтин, 
кумуш суви юритилган. Чойнакка ишланган 
ўсимликсимон нақшларни ўша замонда Ҳирот-
да ишланган кўпгина қўлёзма безакларида ҳам 
кузатиш мумкин. Уни чиройли қилиб турган 
белгиси қайрилган жўмрагидир. Идиш Хуро-
сонда ясалган буюмларга ўхшайди. 

Туркия музейларида сақланаётган экспози-
циясида ватанимиз тарихига оид ашёларнинг 
илмий-амалий жиҳатдан ўрганилиши санъат-
шунослик ва музейшунослик илмини янги маъ-
лумотлар билан тўлдириш, илмий тадқиқотлар 
учун манба бўлиб хизмат қилиши табиий. 

Умуман, Туркия ва Ўзбекистон анъанала-
ри ўхшашлиги, санъат ва маданияти яқинлиги 
янги лойиҳаларга асос бўлади. Хусусан, бугун-
ги кунда Камолиддин Беҳзод номидаги Мил-
лий рассомлик ва дизайн институтида Туркия 
билан илмий-ижодий ҳамкорлик йўлга қўйил-
ган. Бу ҳамкорлик конференцияларда соҳа 
мутахассисларининг маърузалари, институт 
докторантларининг Туркияда олиб бораётган 
тадқиқотлари юзасидан халқаро конференция-
лардаги иштирокида, илмий стажировкаларда 
ҳамда Туркия рассомлари билан биргаликдаги 
кўргазмалар ташкил этилишида ўз ифодасини 
топмоқда. Албатта, санъат, илм-фан халқлар-
аро ҳамкорликда муҳим омиллардан бири си-
фатида хизмат қилади.  

эшиттириш ва кўрсатувлар бериляпти. Му-
тахассислар таҳлилий фикр-мулоҳазалар 
билдиряпти.

Китоб мутолаасига ундовчи, рағбатлан-
тирувчи, анъанага айланган тадбирлар пой-
тахтимизда ҳам, вилоятларда ҳам кўпайган. 
“Маърифатли оила”, “ёш китобхон”, “Ки-
тобхон оила”, “Юз ғазал — юз жавоҳир” 
каби танловлар ўтказиляпти. “Мутолаа” 
лойи ҳаси бўйича ўзбек тилидаги мингдан 
ортиқ номдаги китобни ўз ичига олган бепул 
илова тақдимоти ўтказилгани ҳамда 2024 
йил охиригача ундан фойдаланувчилар со-
нини 1 миллионга етказиш мақсад қилинга-
ни ҳақидаги хабарлар ҳам бор. Энг кўп китоб 
ўқиладиган мамлакатлар, ўзбек тилида янги 
нашр этилган бадиий асарлар рўйхати, китоб 
дўконлари манзили ҳақида маълумотлар бе-
риб борилиши кучайган.

Буларнинг бари ёшларни китоб мутолаа-
сига ундаш, рағбатлантириш, саводхонлик-
ни, маънавият ва маданиятни оширишга қа-
ратилган эзгу тарғибот ҳамда ташвиқотдир. 
Хўш, бугунги ёшлар китобдан узоқлашгани-
нинг асосий сабаблари нимада?

Бунга кўпчилик ҳар хил сабаб кўрсатади: 
“китобларни интернетдан ўқиса бўлади”, 
“кутубхоналар камайиб кетди”, “китоб қим-
мат”, “ўқишга вақт йўқ” ва ҳоказо. Булар 
орасида “китобнинг қадр-қиммати, фойда-
сини тушунмайман”, “пул топишни бирин-
чи ўринга қўяман”, “шу даражага етишимда 
китобнинг ўрни катта бўлганини тан оламан, 
лекин негадир ўзим ҳам китоб ўқимай қўй-
дим...” каби ошкора, журъатли жавоблар 
кўринмайди. Яъни жавобни, қарашлар-
ни ўзимиздан эмас, ташқаридан излаб, 

 айбимизни, нотўғри фикрлаётганимизни тан 
олишни истамаяпмиз.

Келинг, шу ўринда, аввало, кутубхоналар 
ҳақида гаплашайлик. Манбаларда улар сони 
камайиб кетгани ҳақида расмий маълумотлар 
берилган. Лекин мамлакатимизда энг бой ва 
улкан Миллий кутубхонамиздан бошлаб ай-
тадиган бўлсак, пойтахт ва барча вилоятлар, 
туманларда, олий ўқув юртларида, айрим таш-
килотларда ҳам кутубхоналар фаолият юрита-
ётганини инкор этиб бўлмайди. Шундай экан, 
кўпчиликнинг китоб ўқимай қўйганини кутуб-
хоналар кам, дўконларда китоб қиммат, деган 
жавоб билан оқлаб бўладими?

Маҳалламиздаги кутубхонага тез-тез қат-
найдиган қўшнимизни кўриб, суҳбатлашиб 
қолдик. У ҳозир ҳам қурилишда ишлайди, 
кутубхонага боришга вақт ҳам топади.

— Телевизор, телефон қизиқмас менга. 
Энг яхшиси, қизиқарлиси китоб. Чунки унда 
қандай фикр айтилаётган бўлса, ҳаммаси 
тугал, аралаш-қуралаш эмас. Интернет кўз-
бойлағич каби чалғитади, алдайди. Китоб 
қадрдон дўстга ўхшайди. Алдамайди, тама 
қилмайди, хафа бўлмайди. Истаган пайт 
ўқишни тўхтатиб, китобни ёпиб қўяман. 
Қанча керак бўлса, кутиб тураверади, қай-
тиб келган жойидан давом эттириб кетаве-

рамиз. Бундай беминнат дўстларни унутиб 
бўлмайди... Кутубхонага бир-икки марта уч 
ёшли неварам билан боришга тўғри келди. 
Агар уларни телефон билан алдамай, ёшига 
муносиб китоб бериб, тушунтириб, савол бе-
риб гапириб турсангиз, қизиқиши ортаркан. 
Бунга кўпроқ вақт ажратсангиз бўлди.

Ҳа, китоб ўқишдан кўра, интернетга 
шўнғиб кетишни афзал биладиганлар кўпай-
ди. Мутахассислар бу жараёнда интернет-
нинг ўзига хос ўрнини инкор этмаган ҳолда, 
босма адабиётнинг афзаллиги борасида таҳ-
лилий кузатувлар ўтказган. Шунга қарамай, 
ёшлар китобни энди телефон ёки компью-
терда ўқимоқда, дейиш қийин. Бўлса ҳам са-
ноқли ва бу ҳеч қачон босма китоб завқини, 
инсонга фойдали таъсирини беролмайди.

“Дашт бўриси”, “Ақллилик сўқмоғи” 
каби машҳур асарлар муаллифи, Нобель му-
кофоти совриндори герман гессе “Китоблар 
сеҳри” асарида бундай ёзади: “...Жуда кўп 
кишилар пиво ёки кераксиз турли лаш-луш-
лар учун киприк қоқмай бераётган пулининг 
ҳеч бўлмаса, ўндан бирини китоб учун сарф-
лашга қизғанади... Ваҳоланки, ҳар қандай 
ота боласига олиб берган китобнинг бир кун 
келиб, албатта, фойдаси тегишини билади”. 

Буни гессе яшаган даврдаги ҳолат, дейи-
шингиз мумкин. Лекин ҳозир ҳам пулини 
гап-гаштакка, бировга кўрсатиб мақтаниш 
учун янги урфдаги кийим-кечак ёки турли 

мато сотиб олишга асло аямайдиганлар кўп. 
Улар еб-ичиш, кийим-кечакка сарфлаётган 
пулининг мингдан бирича қийматда турмай-
диган битта китоб олишга, фарзанди ёки не-
варасида китобга меҳр уйғотишга на вақт, на 
қунт топа олади.

Аҳоли, айниқса, ёшлар ўртасида савод-
хонлик даражаси пасайганини тан олиш 
керак. Тўғри, интернетда ҳам виртуал кутуб-
хоналар бор ва улар сиз тополмаётган босма 
адабиёт ўрнини босиши мумкин. Бироқ кўп-
чилик вақтини электрон китобдан фойдала-
нишга эмас, ўйинлар ўйнаш, фильмлар, ви-
деолавҳалар кўриш, саводсизларча ёзилган 
маълумот ёки ёзишмаларни ўқишга сарфла-
япти. Хорижлик олимлардан бири китобни 
компьютерга алмашган ёшлар ҳақида “ком-
пьютер зомбиси” деган ибора ишлатибди.

Илм, бадиий салоҳият билан ёзилган 
адабиёт фикрлашга ундайди, тафаккурни 
кенгайтиради, фикрни соғломлаштиради. 
Ижтимоий тармоқдаги аралаш-қуралаш 
материаллар, гап-сўзлар ҳақида бундай 
дея олмаймиз. Телефонга боғланиб қолган 
ёшларнинг сўз бойлиги жуда камбағал. Бори 
ҳам кўча-кўйда бир-бирини ҳақоратлашда 
кўрин япти.

Китобнинг ҳеч бир восита билан 
 тенглаштириб бўлмайдиган афзаллиги 
 аксиома — исбот талаб қилинмайдиган 
ҳақиқат. Илмли, маънавияти юксак, маъри-
фатли, зиёли инсон бўлиб етишиш мақсадига 
ҳеч қачон китобни четлаб эришиб бўлмайди. 
Асосий масала ўзимизда, ўқишга муносаба-
тимизда, қайта уйғонишимизда. Китоб қим-
мат, кутубхона кам, вақт йўқ, деган гаплар 
баҳонадан бошқа нарса эмас. Асосий масала 
руҳиятимиз, қарашларимизни янгилашда, 
содиқ дўст — китобга, мутолаага қайта юз 
буришда. 

Биз топган барча моддий бойлик аста- 
секин ёки тез тугашини биламиз. Биргина, 
яъни китоблардан, ўқиб-ўрганишдан олин-
ган билимгина ҳеч қачон адо бўлмайди. 
Аксинча, малака, маърифат бўлиб, тафакку-
римизни ёритиб туради. Шундай беминнат, 
ишончли дўстни ўткинчи нарсаларга алма-
шиб бўладими?!

Рустам БОЙТЎРА,
журналист

БЕМИННАТ, СОДИҚ ДЎСТНИЎқувчилик даврида ёзда 
ҳам икки-уч ой далага 

чопиққа чиқардик. Пахта 
теримидан фарқли равишда 

бу мажбурий бўлмаган меҳнат 
эди. Топганимиз оилага, 

ота-онамизга, оз бўлса ҳам, 
моддий ёрдам бўларди.

Ўша куни эгат бошига 
етганда бир оз дам олдик. 

Шунда чопиқчи аёллардан 
бири этиги қўнжидан “Шарқ 

юлдузи” журналини олиб, 
ўқишга тушди. Дала шийпони 

вазифасини ўтаган якка тол 
соясидаги тушлик пайти 
ҳам қўлидан қўймади. Бу 

ҳеч кимни ажаблантирмади, 
ҳайратлантирмади ҳам.

Туркия музейларида Ватанимиз тарихига 
оид са¿ланаётган ашёлар

Давлатимиз раҳбарининг Туркияга қилган муҳим, 
стратегик мақсадларга бой ташрифи Ўзбекистон ва Туркия 
ҳамкорлигининг яна бир янги саҳифаси очилишига замин 
яратди. зеро, расмий ташриф доирасида олий даражадаги 

тадбирлар ўтказилди, келишувларга эришилди.

дун±га сочилган дурдоналар

унутиб б́ лмайди


